
ᑐᓴᕆᐊᕐᕕᖃᕐᓂᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐱᖅᑯᑎᓄᑦ 

ᓴᖅᑭᖅᑕᐅᓯᒪᔪᓂᑦ, ᓯᕗᓂᑦᑎᓐᓂ ᖃᐅᔨᓴᕈᑎᔅᓴᓄᑦ ᐊᑐᓕᖁᔨᔾᔪᑎᑦ, ᐊᒻᒪᓗ ᑎᑎᕋᖅᑕᐅᒋᐊᙵᖅᓯᒪᔪᖅ 

ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᔅᓴᖅ 

ᔭᓄᐊᕆ 7-18, 2019 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ i ᑖᒃᑯᓇᙵᑦ 45 

 

ᐊᐅᓚᑦᑎᓂᕐᒧᑦ ᓇᐃᓈᕐᓯᒪᔪᑦ 

ᓄᓇᕗᑦ ᒐᕙᒪᖓ (GN), ᐊᕙᑎᓕᕆᔨᒃᑯᑦ (DOE) ᑭᒡᒐᖅᑐᐃᔨᖏᑦ ᖃᐅᔨᓴᐃᓂᖃᓚᐅᖅᑯᑦ ᑐᓴᕆᐊᕐᕕᖃᖅᑐᑎᑦ ᐊᖑᓇᓱᒃᑏᑦ 

ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ (HTO) ᕿᑭᖅᑖᓘᒻᒥ ᑕᐃᑲᙵᑦ ᔭᓄᐊᕆ 7-18, 2019.  

ᐱᔾᔪᑎᒋᓚᐅᖅᑕᖓ ᑕᒪᔅᓱᒪ ᑐᓴᕆᐊᕐᕕᖃᕐᓂᐅᑉ ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 

ᑐᓴᐅᒪᑎᑕᐅᒐᓗᐊᕐᒪᖔᑕ ᓴᖅᑭᖅᑕᐅᓯᒪᔪᓂᑦ ᑐᑦᑐᐃᑦ ᐊᒥᓲᓂᕆᓕᖅᑕᖏᓐᓂᑦ ᐊᒻᒪᓗ ᐊᐱᖅᑯᑎᓄᑦ ᓴᖅᑭᖅᑕᐅᓯᒪᔪᓂᑦ ᑕᐃᑲᙵ 

2014 ᑎᑭᑦᑐᒍ ᐅᓪᓗᒥᒧᑦ ᕿᑭᖅᑖᓗᒻᒥ. ᐊᕙᑎᓕᕆᔨᒃᑯᑦ ᑭᒡᒐᑐᖅᑎᖏᑦ ᓴᖅᑭᔮᖅᑎᑎᓪᓗᑎᑦ ᓇᓖᕌᕋᔅᓴᓂᑦ ᓯᕗᓂᑦᑎᓐᓂᑦ 

ᖃᐅᔨᓴᕐᓂᕐᒧᑦ ᐊᑐᖅᑕᐅᒍᓐᓇᖅᑐᓂᑦ ᕿᑭᖅᑖᓗᒻᒥ ᐱᖃᓯᐅᑎᓪᓗᒋᑦ ᑕᒪᒃᑯᐊ ᖁᖓᓯᕐᒥᐅᑕᓕᖅᑕᐅᓯᒪᔪᓄᑦ ᐱᓕᕆᐊᔅᓴᐅᔪᑦ. 

ᑕᒪᓐᓇ ᑐᓴᕆᐊᕐᕕᖃᒃᑲᓂᕐᓂᖅ ᑕᒫᓂ ᑐᓴᕆᐊᕐᓂᐅᔪᓂᑦ ᐃᑲᔫᑎᖃᕐᓂᐊᖅᑯᖅ ᓄᓇᕗᑦ ᒐᕙᒪᖓ ᓯᕗᓂᑦᑎᓐᓂᑦ ᖃᐅᓴᐃᓂᕐᒧᑦ 

ᐱᓕᕆᐊᔅᓴᒫᖏᓐᓂᑦ ᐸᕐᓇᐅᑎᑦᓴᓄᑦ ᐊᒻᒪᓗ ᖃᐅᔨᓴᕐᓂᕐᒧᑦ ᕿᑭᖅᑖᓗᑉ ᑐᑦᑐᖏᓐᓂᑦ.  

ᑖᓐᓇ ᐅᓂᒃᑳᓕᐊᖅ ᓇᓗᓇᐃᔭᐃᓇᓱᐊᖅᑯᖅ ᓇᐃᓈᖅᓯᒪᔪᓂᑦ ᐅᖃᐅᓯᐅᖃᑦᑕᓚᐅᖅᑐᓂᑦ ᑐᓴᕆᐊᕐᓂᖃᖅᑎᓪᓗᒋᑦ.  

 

  



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ ii ᑖᒃᑯᓇᙵᑦ 45 

 

ᐅᖃᐅᓯᖃᕆᐊᓕᕈᑎᖓ 

ᑖᓐᓇ ᐅᓂᒃᑳᓕᐊᖅ ᓴᖅᑭᔮᖅᑎᑦᑎᕗᖅ ᐊᕙᑎᓕᕆᔨᒃᑯᑦ ᐱᓕᕆᕝᕕᐊ ᐱᐅᓛᒃᑯᑦ ᐱᓇᓱᓐᓂᕆᓚᐅᖅᑕᖏᓐᓂᑦ ᑕᒪᒃᑯᓂᐊ 

ᑲᑎᖅᓱᐃᑎᓪᓗᒋᑦ ᑐᓴᕆᐊᕐᓂᐅᓯᒪᔪᓂᑦ ᑲᑎᒪᖃᑎᖃᖅᑎᓪᓗᒋᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ ᑭᒻᒥᕈᕐᒥ, 

ᕿᑭᖅᑕᕐᔪᐊᖅ, ᐸᓐᓂᖅᑑᖅ, ᐃᖃᓗᐃᑦ, ᑭᙵᐃᑦ, ᓴᓂᕋᔭᒃ, ᐃᒡᓗᓕᒃ, ᐃᒃᐱᐊᕐᔪᒃ ᐊᒻᒪᓗ ᒥᑦᑎᒪᑕᓕᒃ. ᐃᓛᓂᐅᙱᑦᑑᒐᓗᐊᖅ 

ᑐᓴᕆᐊᕐᓂᖃᖃᑦᑕᑎᓪᓗᒋᑦ ᖃᖓᑕᕕᒋᓂᕆᖃᑦᑕᓚᐅᖅᑕᖓ ᓯᓚᒧᑦ ᐊᑲᐅᓈᖃᑦᑕᓚᐅᙱᑦᑐᖅ ᑲᖏᖅᑐᒑᐱᒻᒧᑦ ᑭᓯᐊᓂ ᑖᒃᑯᐊ 

ᐊᕙᑎᓕᕆᔨᒃᑯᑦ ᒫᓐᓇᐅᔪᒥᑦ ᐸᕐᓇᐸᓪᓕᐊᖃᑎᖃᖅᑯᑦ ᑲᑎᒪᖃᑎᖃᕐᓂᐊᕐᓗᑎᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᓐᓂᑦ ᕖᕝᕗᐊᕆ 2019.  

ᐃᓱᒪᒋᔭᐅᓯᒪᔪᑦ ᐅᕙᓂ ᐊᕙᑎᓕᕆᔨᒃᑯᓐᓂᖔᕐᓯᒪᙱᑦᑐᑦ, ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓᓄᑦ. 

  



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ iii ᑖᒃᑯᓇᙵᑦ 45 

ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 4 ᑖᒃᑯᓇᙵᑦ 45 

 

1.0  ᐅᓂᒃᑳᓄᑦ ᐱᔾᔪᑎᐅᔪᑦ ᐊᒻᒪ ᐋᕿᒃᓯᒪᓂᖅ 

ᑖᓐᓇ ᐅᓂᒃᑳᓕᐊᖅ ᑲᑎᖅᓱᖅᓯᒪᕗᖅ ᐊᒻᒪᓗ ᓇᓗᓇᐃᔭᖅᓯᒪᓪᓗᑎᑦ ᐅᖃᐅᓯᕆᔭᐅᖃᑦᑕᓚᐅᖅᑐᑦ, ᐊᐱᖅᑯᑎᐅᕙᓚᐅᖅᑐᑦ, 

ᐃᓱᒫᓘᑎᑦ ᐊᒻᒪᓗ ᐊᑐᓕᖁᔨᔾᔪᑎᑦ ᐊᑐᐃᓐᓇᕈᖅᑕᐅᔪᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ ᑭᐅᔾᔪᑕᐅᓪᓗᑎᑦ 

ᓇᓗᓇᐃᔭᖅᓯᒪᔪᓄᑦ 2015-2018 ᑲᑎᖅᓱᖅᑕᐅᓯᒪᔪᓂᑦ ᐊᐱᖅᑯᑎᓂᑦ ᓴᖅᑭᖅᑕᐅᓯᒪᔪᑦ, ᑐᑦᑐᐃᑦ ᖃᐅᔨᓴᖅᑕᐅᓂᖏᑕ 

ᖃᓄᐃᓕᖓᓂᖏᓐᓂᑦ, ᐊᒻᒪᓗ ᑎᑎᕋᖅᑕᐅᒋᐊᙵᖅᓯᒪᔪᖅ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᖅ. ᐅᑯᐊ 

ᓄᓇᓖᑦ ᑐᓴᕆᐊᖅᑎᑕᐅᓚᐅᖅᑯᑦ ᑕᐃᑲᙵᑦ ᔭᓄᐊᕆ 7-18, 2019: 

 ᑭᒻᒥᕈᑦ, ᔭᓄᐊᕆ 7, 2019 

 ᑲᖏᖅᑐᒑᐱᒃ ᐅᖓᕙᕆᐊᖅᓯᒪᔪᖅ ᓯᓚ ᐱᔾᔪᑎᒋᓪᓗᒍ 

 ᕿᑭᖅᑕᕐᔪᐊᖅ, ᔭᓄᐊᕆ 8, 2019 

 ᐸᓐᓂᖅᑑᖅ, ᔭᓄᐊᕆ 10, 2019 

 ᐃᖃᓗᐃᑦ, ᔭᓄᐊᕆ 11, 2019 

 ᑭᙵᐃᑦ, ᔭᓄᐊᕆ 14, 2018 

 ᓴᓂᕋᔭᒃ, ᔭᓄᐊᕆ 15, 2019 

 ᐃᒡᓗᓕᒃ, ᔭᓄᐊᕆ 16, 2019 

 ᐃᒃᐱᐊᕐᔪᒃ, ᔭᓄᐊᕆ 17, 2019 

 ᒥᑦᑎᒪᑕᓕᒃ, ᔭᓄᐊᕆ 18, 2019 

ᑭᒡᒐᖅᑐᐃᔩᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᐊᓂ, ᓄᓇᕗᑦᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NWMB), ᓄᓇᕗᑦ ᑐᙵᕕᒃ ᑎᒥᖓ (NTI), 

ᐊᒻᒪᓗ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (QWB) ᐃᓚᐅᖃᑕᐅᔪᐃᓐᓇᐅᓚᐅᖅᑯᑦ ᐊᑐᓂ ᑐᓴᕆᐊᖅᑎᑦᑎᓂᐅᔪᓂᑦ. 

2.0  ᐅᖃᓪᓚᖃᑎᖃᑲᑕᒃᓂᕐᒧᑦ ᐱᔾᔪᑎᒋᔭᐅᔪᑦ 

ᐱᔾᔪᑎᓪᓗᐊᑕᕆᓚᐅᖅᑕᖓ ᑐᓴᕆᐊᖅᑎᑦᑎᓂᐅᑉ ᐅᖃᐅᓯᖃᕐᓂᐊᕐᓗᑎᑦ ᓄᑖᖑᓛᓂᑦ ᑐᑭᓯᒋᐊᕈᑎᐅᔪᓂᑦ ᐱᔾᔪᑎᓕᓐᓂᑦ 

ᕿᑭᖅᑖᓗᒻᒥᑦ ᑐᑦᑐᖏᓐᓂᑦ ᐊᒻᒪᓗ ᐱᕕᔅᓴᖃᖁᓪᓗᒋᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᐊᐱᖅᑯᑎᖏᓐᓂᑦ, 

ᐅᖃᐅᓯᔅᓴᖏᓐᓂᑦ ᐊᒻᒪᓗ ᐃᓱᒫᓘᑎᖏᓐᓂᑦ ᐱᔾᔪᑎᓕᓐᓂᑦ ᓯᕗᓂᑦᑎᓐᓂᑦ ᖃᐅᔨᓴᕐᓂᕐᒧᑦ ᐱᓕᕆᐊᔅᓴᐅᔪᓂᑦ.  

2.1  ᑲᑎᒪᓂᐅᔪᑦ ᖃᓄᐃᓕᖓᓂᖏᑦ 

ᑲᑎᒪᓃᑦ ᐅᓐᓄᒃᑯᑦ ᐊᑐᐃᓐᓇᐅᑎᑕᐅᓪᓗᑎᑦ ᐊᒻᒪᓗ ᐃᖏᕐᕋᓂᖃᖅᐸᑦᑐᑎᑦ ᐃᒪᓐᓇᐸᓗᒃ 3 ᑎᑭᑦᑐᒍ 4.5 ᐃᑲᕐᕋᐃᑦ ᒪᓕᑦᑐᒍ 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐱᓕᕆᖃᑎᖃᕐᓂᕆᔭᖏᑦ. ᑲᑎᒪᔩᑦ ᑲᒪᒋᔭᐅᓪᓗᑎᑦ ᐊᒻᒪᓗ ᐊᐅᓚᑕᐅᓪᓗᑎᑦ 

ᕿᑭᖅᑖᓗᒻᒥ ᐊᕕᑦᑐᖅᓯᒪᕕᐊᓂ ᐆᒪᔪᓂᑦ ᖃᐅᔨᓴᖅᑎᒻᒪᕆᒃ, ᔮᓐ ᕆᖕᕉᔅ, ᐊᒻᒪᓗ ᑭᕙᓪᓕᖅ ᐊᕕᑦᑐᖅᓯᒪᕕᐊᓂ ᐆᒪᔪᓂᑦ 

ᖃᐅᔨᑕᖅᑎᒻᒪᕆᒃ, ᒥᑦᔅ ᑳᒻᐳᓪ. ᐊᑐᓂ ᑐᓴᐊᕆᐊᖅᑎᑦᑎᓂᐅᔪᑦ ᐱᒋᐊᕈᑎᖃᖅᑐᑎᑦ ᑕᑯᔅᓴᐅᑎᑦᑎᓪᓗᓂ ᔮᓐ ᕆᖕᕉᔅ 

ᒪᕐᕈᐃᓕᖅᑲᖓᔫᓐᓂᒃ ᖃᐅᔨᓴᕐᓂᕐᒧᑦ ᖃᓄᐃᓕᖓᓂᐅᔪᓂᑦ ᐊᑐᖅᑕᐅᖃᑦᑕᖅᓯᒪᔪᒥᒃ ᓄᓇᕗᑦ ᒐᕙᒪᒃᑯᖏᓐᓄᑦ ᑕᐃᒪᙵᓂᑦ 2014 

ᖃᐅᔨᓴᖅᑕᐅᓂᖏᓐᓄᑦ ᑐᑦᑐᐃᑦ; ᖃᖓᑕᓲᒃᑯᑦ ᖃᑦᑎᐅᓂᖏᓐᓂᑦ ᖃᐅᔨᓴᕐᓃᑦ ᐊᒻᒪᓗ ᑲᑎᖅᓱᖅᑕᐅᓯᒪᔪᓂᑦ ᖃᐅᔨᓴᕐᓃᑦ (ᐃᓚᖓ 

1). ᑖᒃᑯᐊ ᐱᓕᕆᖃᑕᐅᔪᑦ ᐊᑐᐃᓐᓇᖃᕐᕕᐅᓪᓗᑎᑦ ᐊᐱᖅᓱᕈᓐᓇᖅᓯᑎᑕᐅᓪᓗᑎᑦ, ᐃᓱᒫᓘᑎᖏᓐᓂᑦ ᐅᖃᐅᓯᖃᕐᓗᑎᑦ, ᐅᕝᕙᓘᓐᓃᑦ 

ᐊᑐᐃᓐᓇᐅᑎᑦᑎᓗᑎᑦ ᐅᖃᐅᔾᔨᒋᐊᕈᑎᔅᓴᓂᑦ ᑕᑯᔅᓴᐅᓂᖃᖅᑎᑕᐅᑎᓪᓗᒋᑦ ᑭᓯᐊᓂᓗᑦᑕᐅᖅ ᓄᖅᑲᖓᑲᐃᓐᓇᖃᑦᑕᖅᑐᑎᑦ 

ᐊᐱᖅᑯᑎᓄᑦ. ᑖᒃᑯᐊᓗ ᑕᑯᔅᓴᐅᑎᑕᐅᔪᑦ ᐊᑐᐃᓐᓇᐅᑎᑦᑎᓕᖅᑐᑎᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ 

ᐊᐱᖅᑯᑎᓄᑦ ᓴᖅᑭᖅᑕᐅᓯᒪᔪᓂᑦ ᑕᐃᑲᙵᑦ 2015-2018 ᑲᑎᓱᖅᑕᐅᓯᒪᔪᑦ ᐊᐱᖅᑯᑎᐅᓯᒪᔪᑦ ᕿᑭᖅᑖᓗᓕᒫᒥ. ᒥᔅ ᑲᒻᐴᓪ 

ᑕᑯᔅᓴᐅᑎᑦᑎᓕᖅᑐᓂ ᑐᑦᑐᐃᑦ ᖃᐅᔨᓴᖅᑕᐅᓂᖏᓐᓄᑦ ᐱᓕᕆᐊᖑᔪᓂᑦ ᑕᐃᑲᓂ ᑭᕙᓪᓕ ᐊᕕᑦᑐᖅᓯᒪᕕᐊᓂ ᐱᖃᓯᐅᑎᓪᓗᒋᑦ, 

ᖃᖓᑕᓲᒃᑯᑦ ᖃᐅᔨᓴᖅᑕᐅᓃᑦ (ᖃᑦᑎᐅᓂᖏᓐᓂᑦ), ᑲᑎᖅᓱᖅᑕᐅᓯᒪᔪᑦ ᖃᐅᔨᓴᕐᓂᐅᓯᒪᔪᑦ ᐊᒻᒪᓗ ᖃᖓᑦᑕᖅᑎᑕᐅᓯᒪᔪᒃᑯᑦ. 

ᑕᑯᔅᓴᐅᓂᖃᖅᑎᑦᑎᓚᐅᖅᑎᓪᓗᒋᑦ ᓄᖅᑲᖓᑲᐃᓐᓇᓚᐅᖅᑐᑦ ᐊᐱᖅᑯᑎᓄᑦ. ᒥᔅᑕ ᕆᖕᕉᔅ ᐊᑐᐃᓐᓇᐅᑎᑦᑎᓕᖅᑐᓂ 

ᓇᓗᓇᐃᔭᓪᓛᓯᒪᔪᒥᒃ ᑎᑎᕋᕆᐊᙵᖅᑕᐅᓯᒪᔪᒥᑦ ᕿᑭᖅᑖᓗᒻᒥᑦ ᑐᑦᑐᓕᕆᓂᕐᒥᑦ ᐊᐅᓚᑦᑎᑦᔪᑎᔅᓴᓂᑦ ᐸᕐᓇᐅᑎᔅᓴᖅ ᐊᒻᒪᓗ 

ᐊᑐᐃᓐᓇᖃᖅᑎᑎᓪᓗᑎᑦ ᐅᖃᐅᓯᔅᓴᓄᑦ, ᐃᓱᒫᓘᑎᓄᑦ ᐊᒻᒪᓗ ᐊᐱᖅᑯᑎᓄᑦ ᑕᐃᑲᙵᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᓐᓂᑦ ᐱᔾᔪᑎᓕᓐᓂᑦ ᐸᕐᓇᐅᑎᐅᔪᒥᑦ. ᑕᑯᔅᓴᐅᑎᑦᑎᓂᖃᓚᐅᖅᑎᓪᓗᒋᑦ, ᐊᐱᖅᑯᑎᑦ/ᐅᖃᐅᓰᑦ ᑲᔪᓯᓂᖃᓚᐅᖅᑯᑦ 

ᑖᒃᑯᐊ ᐊᐱᖅᑯᑎᔅᓴᖃᕐᕕᐅᒍᓐᓃᕋᓱᐊᕐᓂᖏᓐᓂᑦ. ᐊᕙᑎᓕᕆᔨᒃᑯᑦ ᐱᓕᕆᕝᕕᖓ ᐊᐱᕆᓪᓗᑎ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᓐᓂᑦ ᐃᓗᓕᓪᓚᕆᖏᓐᓂᑦ ᐅᖃᐅᓯᖃᖁᔭᐅᓪᓗᑎᑦ ᑕᒪᔅᓱᒪ ᖁᖓᓯᕐᒥᐅᑕᓕᖅᓱᐃᓂᕐᒧᑦ ᐱᓕᕆᐊᔅᓴᐃᑦ ᒥᔅᓵᓄᑦ 

ᕿᑭᖅᑖᓗᒻᒥ ᐊᒻᒪᓗ ᐊᑐᐃᓐᓇᐅᑎᑦᑎᓗᑎᑦ ᑎᑎᖅᑲᓂᑦ ᐃᑲᔪᖅᓱᐃᒍᑎᖏᓐᓂᑦ ᖁᖓᓯᕐᒥᐅᑕᓕᖅᓱᐃᓂᕐᒧᑦ ᑕᐃᑲᓂ 

ᐊᕕᑦᑐᖅᓯᒪᕕᐊᓂ. 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 5 ᑖᒃᑯᓇᙵᑦ 45 

 

3.0  ᓇᐃᓈᕐᓯᒪᔪᑦ ᓄᓇᓕᒃᑎᒍᑦ 

ᖃᓄᐃᓕᐅᕈᑎᐅᔪᒪᔪᑦ ᑲᑎᒪᑲᑕᒃᓂᕐᒥ ᓇᓗᓇᐃᖅᑕᐅᑦᑎᐊᓚᐅᕐᑐᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓯᕗᓂᐊᒍᑦ ᐊᒻᒪᓗ 

ᑲᑎᒪᓂᖅ ᐱᒋᐊᓕᕌᖓ. ᐊᒥᓲᓚᐅᕐᑐᑦ ᐊᔾᔨᒌᒃᑐᑦ ᐊᐱᖁᑎᐅᔪᑦ, ᐃᓱᒫᓘᑎᐅᔪᑦ ᐊᒻᒪ ᐃᓱᒪᒋᔭᐅᓯᒪᔪᑦ ᐊᖑᓇᓱᒃᑐᓕᕆᔨᒃᑯᑦ 

ᑲᑎᒪᔨᖏᓐᓂᑦ ᑕᒪᐃᓐᓂ ᓄᓇᓕᒃᓂ ᐅᖃᓪᓚᖃᑎᒋᔭᐅᑲᑕᒃᑐᓂᑦ ᑲᑎᒪᓂᒃᑯ.  

3.1  ᑭᒻᒥᕈᑦ 

ᐅᓪᓗᖓ: ᔭᓄᐊᕆ 7, 2019 

ᑭᒡᒐᖅᑐᐃᔨᐅᔪᑦ: 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᔮᓐ ᕆᖕᕉᔅ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᑭᕙᓪᓕᖅ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᒥᑦᔅ ᑳᒻᐳᓪ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᓂᒋᐊᓄᑦ ᐊᐅᓚᑦᑎᔨᐅᑲᐃᓐᓇᖅᑐᖅ: ᐃᐅᕐᑕᓐ ᐅᐃᓕᐊᒻᔅ 

 ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᖅᑎ: ᓯᐅᕈ ᕋᐃ 

 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᑦ ᐊᐅᓚᑦᑎᓂᕐᒧᑦ ᐆᒪᔪᓂᑦ ᖃᐅᔨᓴᖅᑎ: ᑲᐃᐅᓪ ᐅᕆᑦᓯ 

 ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐱᓕᕆᓕᒪᓂᕐᓴᖅ ᓂᕐᔪᑎᓄᑦ ᐅᖃᐅᔾᔪᐃᔨ: ᒪᐃᑯ ᕘᕈᓴᓐ 

 ᒪᔪᖅᑕᓕᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᑲᑎᒪᔩᑦ 

o ᓵᓐᑎ ᐋᑲᕚᒃ 

o ᒥᑭᔾᔪᒃ ᑯᓗᓚ 

o ᔩᓂ ᐸᓪᓗᖅ 

o ᖄᐱ ᐃᑭᓪᓗᐊᖅ 

o ᐸᓚᖓ ᓚᐃᖓ 

o ᐱᑦᓯᐅᓛ ᐋᑲᕚᒃ 

o ᑲᒥᑭ ᐋᑲᕚᒃ 

o ᑕᔅᑕᓐ ᔪᐊᓇᔅ 

 

ᐅᖃᐅᓯᒃᓴᑦ ᐊᒻᒪ ᐊᐱᖁᑎᒃᓴᑦ: 

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ ᑲᑎᒪᔨᖏᑦ ᐱᔪᒪᓂᕐᒥᓂᑦ ᓇᓗᓇᐃᖅᓯᓪᓗᑎᑦ ᖃᐅᔨᓴᖅᑕᐅᓯᒪᔪᓂᑦ 

ᑲᑎᖅᓱᖅᑕᐅᓯᒪᔪᓂᑦ ᖃᐅᔨᓴᕐᓂᐅᔪᑦ ᐊᒻᒪᓗ ᒫᓐᓇᒫᖑᓂᖅᓴᐅᔪᒥᑦ ᑐᖁᕋᖅᑐᒥᓂᐅᓚᐅᖅᑐᑦ ᑭᖓᐃᓚᒥ. ᑖᒃᑯᐊ ᐊᖑᓇᓱᒃᑏᑦ 

ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ ᑲᑎᒪᔨᖏᑦ ᐊᐱᕆᓪᓗᑎᑦ ᑕᒪᓐᓇ ᖁᖓᓯᕐᒥᐅᑕᓕᖅᓱᐃᓂᖅ ᓯᕗᓂᑦᑎᓐᓂ ᑲᔪᓯᓂᖃᕐᓂᐊᕐᒪᖔᖅ 

ᐊᒻᒪᓗ ᑖᒃᑯᐊ ᑐᓴᕆᐊᖅᑎᑦᑎᓂᐅᔪᑦ ᐱᔾᔪᑎᖃᕐᒪᖔᑕ ᐊᓯᔾᔨᕐᓂᐅᓚᐅᖅᑐᒧᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ 

(TAH). ᐃᓱᒫᓘᑎᒥᓂᑦ ᐅᖃᐅᓯᖃᓚᐅᕆᕗᑦ ᐱᔾᔪᑎᓕᓐᓂᑦ ᐱᕙᓪᓕᐊᓂᐅᔪᓂᑦ ᖃᓄᐃᓕᐅᖅᑕᐅᕙᓪᓕᐊᓂᖏᓐᓂᑦ ᐊᒻᒪᓗ ᖃᓄᖅ 

ᐃᓐᓇᑐᖃᐃᑦ ᑐᑭᓯᐅᒪᓂᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐊᑐᓕᖅᑎᑕᐅᒐᔭᕐᒪᖔᖅ ᓯᕗᓂᑦᑎᓐᓂ ᖃᐅᔨᓴᕐᓂᐅᔪᓂᑦ.  

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᕆᕗᑦ ᑕᒪᓐᓇ ᑲᔪᓯᔪᒃᑯᑦ ᖃᐅᔨᓴᕐᓂᐅᕙᓪᓕᐊᔪᖅ 

ᓱᓕᓪᓚᕆᒋᐊᖃᕐᓂᖏᓐᓂᑦ ᐊᓯᔾᔨᐸᓪᓕᐊᓂᖏᑦ ᖃᑦᑎᐅᓂᕆᓕᖅᑕᖏᑦ ᐊᒻᒪᓗ ᑐᒪᓐᓇ ᑲᒪᒋᔭᖃᑦᑎᐊᓂᕐᒧᑦ ᖃᓄᐃᓂᐅᓕᐅᔪᓂᑦ 

ᓲᕐᓗ ᐱᔪᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓪᓗᑎ ᐊᓯᔾᔨᐸᓪᓕᐊᓂᕆᔭᖏᓐᓂᑦ. ᒥᑭᔾᔪᒃ ᑯᓗᓛ ᐊᐱᕆᓪᓗᓂ ᑕᒪᓐᓇ 

ᐊᒥᓱᕈᕆᐊᖅᐸᓪᓕᐊᓂᖏᑦ ᖃᐅᔨᓴᖅᑕᐅᓂᕆᔭᖓ ᓂᒋᖅᐸᓯᖓᓂᑦ ᕿᑭᖅᑖᓘᑉ ᑭᓯᐊᓂᓗ ᐅᐊᓐᓇᖅᐸᓯᖓᓂᐅᙱᑦᑐᖅ ᕿᑭᖅᑖᓘᑉ 

ᑕᒪᓐᓇ ᐋᖅᑭᒋᐊᖅᑕᐅᓕᕋᔭᕐᒪᖔᖅ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑎᑕᐅᔪᓐᓇᖅᑎᑕᐅᓪᓗᑎᒃ ᐃᓱᒪᒋᖃᓯᐅᔾᔭᐅᒐᔭᕐᒪᖔᖅ 

ᓂᒋᖓᓂᑐᐊᖅ ᕿᑭᖅᑖᓘᑉ. ᑖᒃᑯᐊ ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓪᓗᑎᑦ ᖃᓄᖅ ᐊᑐᖅᐸᒻᒪᖔᖏᒻᒥᒥ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐃᓛᒃᑰᓕᖅᑎᑦᑎᒍᓐᓇᕐᒪᖔᖅ ᐊᔾᔨᒌᙱᓐᓂᕆᓕᖅᑕᖏᑕ ᖃᑦᑎᐅᓂᕆᔭᖏᓐᓂᑦ ᐊᒻᒪᓗ ᑕᒪᒃᑯᐊ ᖃᑦᑎᐅᓕᕐᓂᖏᓐᓄᑦ 

ᖃᐅᔨᓴᕐᓂᐅᔪᑦ ᒥᑭᓂᖅᓴᐅᓲᖑᒋᐊᖏᑦ ᐊᒻᒪᓗ ᐊᓯᔾᔨᓂᕐᒧᑦ ᖃᐅᔨᒍᑕᐅᒍᓐᓇᓂᖅᓴᐅᓪᓗᑎᑦ. ᑖᒃᑯᐊ ᐊᖑᓇᓱᒃᑏᑦ 

ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐊᐱᖅᑯᑎᖃᖅᑐᑎᑦ ᓇᓗᓇᐃᔭᖅᓯᒪᓪᓚᕆᑦᑐᓂᑦ ᖃᐅᔨᓴᕈᑕᐅᓯᒪᔪᓂᑦ ᖁᖓᓯᕐᒥᐅᑕᐃᑦ 

ᐊᑐᖅᑕᐅᓕᕐᓂᖏᓐᓂᑦ ᐊᒻᒪᓗ ᑖᒃᑯᐊ ᖃᓄᖅ ᐊᑦᑐᐃᓂᖃᓲᖑᒻᒪᖔᑕ ᑐᑦᑐᓂ. ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᓂᑦ ᑲᑎᒪᔩᖏᑦ ᖃᐅᔨᒍᒪᓚᐅᖅᑐᑎᓪᓗ ᖃᐅᔨᓴᕐᓂᖅᑕᖃᕐᒪᖔᖅ ᒫᓐᓇᐅᔪᒥ ᐊᒪᕈᐃᑦ ᐊᒥᓲᓂᕆᓕᖅᑕᖏᓐᓂᑦ. 

ᐃᓱᒫᓘᑎᑕᖃᖅᑐᓂ ᑖᒃᑯᐊ ᐃᓗᐃᒃᑲᐅᓪᓗᒋᑦ-ᑐᐊᖅ ᐆᒪᔪᖅᑕᐅᓯᒪᔪᑦ ᐊᒻᒪᓗ ᐊᑦᑐᐃᓂᕆᒍᓐᓇᑐᐃᓐᓇᕆᐊᖃᖅᑕᖓᓂᑦ 

ᖃᑦᑎᐅᓂᕆᓕᖅᑕᖏᓐᓂᑦ.  

ᑐᑭᓯᓂᕐᓗᓯᒪᔪᖃᓚᖁᐅᖅᑐᓂᓗ ᒫᓐᓇᐅᔪᒥᑦ ᒐᕙᒪᑐᖃᒃᑯᑦ ᖃᓄᐃᓕᐅᕐᓂᕆᓕᖅᑕᖏᓐᓂᑦ ᐊᒻᒪᓗ ᑕᒪᒃᑯᐊ ᑐᓴᕆᐊᖅᑎᑦᑎᓃᑦ 

ᒐᕙᒪᑐᖃᒃᑯᓃᙶᖅᑐᑦ. ᐊᕙᑎᓕᕆᔨᒃᑯᑦ, ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᖏ ᐊᒻᒪᓗ ᓄᓇᕗᑦᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᐊᑐᐃᓐᓇᕈᐃᓪᓗᑎᑦ ᓇᓗᓇᐃᖅᓯᓯᒪᔪᒥᑦ ᐊᔾᔨᒌᙱᓐᓂᖏᓐᓂᑦ ᒐᕙᒪᑐᖃᒃᑯᑦ ᑐᓴᕆᐊᖅᑎᑦᑎᓂᕆᓲᖏᑦ ᐊᒻᒪᓗ ᒫᓐᓇᐅᔪᒥᑦ 

ᑲᑎᒪᓂᐅᔪᖅ.  



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 6 ᑖᒃᑯᓇᙵᑦ 45 

 

ᐅᖃᐅᓯᔅᓴᖃᕐᕕᐅᓚᐅᙱᓚᖅ ᐱᔾᔪᑎᓕᒃ ᑎᑎᕋᕆᐊᙵᖅᓯᒪᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎ ᑕᐃᑲᓂ ᑐᓴᕆᐊᕐᓂᖃᖅᑎᓪᓗᒋᑦ. 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᑦ ᐅᖃᖅᑐᑎᑦ ᑖᒃᑯᐊ ᐅᖃᐅᓯᕆᔭᐅᓂᐊᕐᓗᑎᑦ ᐃᓗᓕᓕᒫᕆᔭᖏᓪᓗᓂ ᑭᖑᓪᓕᕐᒥ 

ᑲᑎᒪᓂᔅᓴᖓᓂᑦ ᐊᒻᒪᓗ ᐊᑐᐃᓐᓇᕈᐃᓗᑎᑦ ᐅᖃᐅᓯᔅᓴᒥᓂᑦ ᓄᓇᕗᑦ ᒐᕙᒪᒃᑯᓐᓄᑦ ᑎᑎᖅᑲᑎᒍᑦ.  

 

3.2  ᕿᑭᖅᑕᕐᔪᐊᖅ 

ᐅᓪᓗᖓ: ᔭᓄᐊᕆ 9, 2019 

ᑭᒡᒐᖅᑐᐃᔨᐅᔪᑦ: 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᔮᓐ ᕆᖕᕉᔅ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᑭᕙᓪᓕᖅ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᒥᑦᔅ ᑳᒻᐳᓪ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᓂᒋᐊᓄᑦ ᐊᐅᓚᑦᑎᔨᐅᑲᐃᓐᓇᖅᑐᖅ: ᐃᐅᕐᑕᓐ ᐅᐃᓕᐊᒻᔅ 

 ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᖅᑎ: ᓯᐅᕈ ᕋᐃ 

 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᑦ ᐊᐅᓚᑦᑎᓂᕐᒧᑦ ᐆᒪᔪᓂᑦ ᖃᐅᔨᓴᖅᑎ: ᑲᐃᐅᓪ ᐅᕆᑦᓯ 

 ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐱᓕᕆᓕᒪᓂᕐᓴᖅ ᓂᕐᔪᑎᓄᑦ ᐅᖃᐅᔾᔪᐃᔨ: ᒪᐃᑯ ᕘᕈᓴᓐ 

 ᑐᓵᔨ, ᑕᐃᑕᔅ ᐊᕐᓇᑲᓪᓚᒃ 

 ᓇᑦᑎᕙᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᑲᑎᒪᔩᑦ 

o ᐋᓕᓴᓐ ᑰᐸᓕᒃ 

o ᔪᐃᓕ ᑰᔅᓯᐊᖅ 

o ᓗᐊᓯ ᐊᓕᖅᑲᑐᖅᑐᖅ 

o ᔭᐃᑯᐱ ᐊᐅᓚᕿᐊᖅ 

o ᔫᓇ ᕿᔪᒃᑖᖅ 

o ᔭᐃᐱᑎ ᓄᑭᕈᐊᖅ 

o ᐅᓚᐃ ᓄᑭᕈᐊᖅ 

ᐅᖃᐅᓯᒃᓴᑦ ᐊᒻᒪ ᐊᐱᖁᑎᒃᓴᑦ: 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᑲᑎᒪᔩᑦ ᐅᖃᐅᓯᖃᖅᑐᑎᑦ ᑖᒃᑯᐊ ᖃᑦᑎᐅᓂᓕᕆᓕᖅᑕᖏᑦ 

ᒥᑭᓪᓕᕚᓪᓕᖅᓯᒪᒻᒪᑕ ᑕᐃᒪᙵᓂᑦ ᖃᐅᔨᓴᖅᑕᐅᓚᐅᖅᓯᒪᑎᓪᓗᒋᑦ ᐱᒋᐊᓕᕋᑖᖏᓐᓂᑦ 2000. ᐃᓱᒫᓘᑎᑕᖃᖅᑐᓂ ᑕᒪᒃᑯᐊ ᐊᒪᕈᐃᑦ 

ᖃᑦᑎᐅᓂᕆᓕᖅᑕᖏᑦ ᐊᒥᓲᓚᐅᕐᖓᑕ ᖃᐅᔨᓴᕐᓂᖅᑕᖃᖅᑎᓪᓗᒍ ᐊᒻᒪᓗ ᖃᑦᑏᓐᓇᐅᓂᖅᓴᐅᓪᓗᑎᑦ ᑕᒪᒃᑯᐊ ᑐᑦᑐᐃᑦ 

ᖃᑦᑎᐅᓂᕆᔭᖏᑦ ᑕᐃᑲᓂᔅᓴᐃᓐᓇᖅ ᐃᓂᖃᕐᕕᐅᔪᒥ. ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓪᓗᑎᑦ ᐊᒥᓲᓗᐊᙱᑦᑐᓂᑦ ᑕᑯᓯᒪᓂᕋᖅᑐᑎᑦ 

ᐊᒪᕈᕐᓂᑦ ᑕᐃᑲᓂ ᖃᐅᔨᓴᕐᓂᖃᖅᑎᓪᓗᒋᑦ 2012 ᐅᓪᓗᒥᒧᑦ ᐊᒻᒪᓗ ᐅᑉᐱᕈᓱᓐᓂᖃᖅᑐᑎᑦ ᑕᒪᒃᑯᐊ ᐊᑦᑐᐃᓂᕆᔭᖏᑦ ᐊᒻᒪᕈᐃᑦ 

ᒫᓐᓇᐅᔪᒥ ᐊᑉᐸᓯᑦᑐᒻᒪᕆᐅᒋᐊᖓᓂᑦ. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᐊᑐᐃᓐᓇᐅᑎᑦᑎᓪᓗᑎᑦ 

ᑐᑭᓯᒋᐊᕈᑎᓂᑦ ᐱᔾᔪᑎᓕᓐᓂᑦ ᑐᑦᑐᐃᑦ ᐃᓂᖏᓐᓂᑦ ᐃᓐᓈᕉᓂᖅᓴᐅᔪᓂᑦ ᖃᓂᒋᔭᖏᓐᓂᑦ ᕿᑭᖅᑕᕐᔪᐊᖅ ᐊᒻᒪᓗᑦᑕᐅᖅ 

ᐊᓯᕙᖅᕕᐅᖃᑦᑕᖅᓯᒪᔪᑐᖃᐅᔪᒥᑦ.  

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᐅᖃᐅᓯᖃᖅᑐᑎᑦ ᐊᓂᒍᖅᑐᓂᑦ ᐊᐅᓚᓂᐅᖃᑦᑕᖅᓯᒪᓕᖅᑐᖅ 

ᖃᓄᐃᓕᐅᖓᓂᕆᔭᖓᐅ ᑐᑦᑐᐃᑦ ᒥᔅᓵᓄᑦ ᕿᑭᖅᑖᓘᒻᒥ. ᑖᒃᑯᐊ ᕿᑭᖅᑖᓗᒻᒥ ᐆᒪᔪᕆᓕᕆᔨᒃᑯᑦ ᑲᑎᒪᔨᖏᑦ ᐊᑐᐃᓐᓇᐅᑎᑦᑎᓪᓗᑎᑦ 

ᐊᓂᒍᖅᑐᓂᑦ ᖃᓄᐃᓐᓂᐅᖃᑦᑕᖅᓯᒪᓕᖅᑐᓂᑦ ᐅᖃᖃᑎᖃᕐᓂᒃᑯᑦ ᐃᓐᓇᑐᖃᕐᓂᖏᑦ. ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᖅᓯᓪᓗᑎᑦ ᑖᒃᑯᐊ ᐃᓄᐃᑦ ᐅᑉᐱᕆᔭᖃᕐᖓᑕ ᐊᔾᔨᙲᙱᓐᓂᕆᔭᖏᓐᓂᑦ (ᖃᑦᑎᐅᓂᕆᔭᖏᓐᓂᑦ) ᑐᑦᑐᐃᑦ ᕿᑭᖅᑕᒦᑦᑐᑦ 

ᑖᒃᑯᐊᓗ ᑕᑯᔅᓴᐅᑎᑦᑎᓪᓗᑎᑦ ᐊᔾᔨᒌᙱᑦᑐᓂᑦ ᖃᓄᐃᓐᓂᐅᔪᓂᑦ ᐊᒻᒪᓗ ᐊᑐᖃᑦᑕᓲᕆᔭᖏᓐᓂᑦ ᐊᔾᔨᒌᙱᑦᑐᑦ ᐆᒪᔪᕐᓂᑦ. 

ᐱᖃᓯᐅᑎᓪᓗᒋᑦ ᑕᒪᒃᑯᐊ ᖃᐅᔨᓴᕐᓂᕐᒧᑦ ᖃᓄᐃᓐᓂᐅᔪᑦ, ᓲᕐᓗ ᐱᖃᓯᐅᔾᔨᓂᖅ ᐊᔾᔨᓕᐅᕈᑎᓂᑦ ᐅᕝᕙᓘᓐᓃᑦ ᑕᕐᕆᔮᔅᓴᓕᐅᕈᑎᓂᑦ 

ᑲᑎᖅᓱᖅᑕᐅᓯᒪᔪᓂᑦ ᖃᐅᔨᓴᕐᓂᐅᔪᓂᑦ, ᐅᖃᐅᓯᐅᓚᐅᖅᑑᒐᓗᐊᖅ ᑭᓯᐊᓂ ᖃᐅᔨᔭᐅᓪᓗᑎᑦ ᑖᒃᑯᐊ ᒫᓐᓇᐅᔪᒥᑦ ᐊᑐᕋᓱᓐᓂᐊᕐᓗᒋᑦ 

ᐊᑯᓂᐅᑎᑦᑎᓂᖅᓴᐅᑐᐃᓐᓇᕆᐊᖃᕐᖓᑕ ᖃᐅᔨᓴᕐᓂᐅᔪᒥᑦ ᐊᒻᒪᓗ ᐊᑦᑐᐃᓂᕐᓗᒍᑕᐅᓗᑎᑦ ᑐᑦᑐᓄᑦ. ᐱᔪᒪᓂᖅᑕᖃᓚᐅᕆᕗᖅ 

ᐅᖃᐅᓯᐅᓪᓗᑎᑦ ᑕᐃᒃᑯᐊ ᓄᓇᕗᑦ ᐊᖑᓇᓱᒃᑏᑦ ᐃᑲᔫᑎᓄᑦ ᐱᓕᕆᐊᖅ (NHSP) ᐊᑐᐃᓐᓇᐅᑎᑕᐅᔪᖅ ᓄᓇᕗᑦ ᑐᙵᕕᒃ ᑎᒥᖓᓂᑦ 

ᐊᒻᒪᓗ ᑖᒃᑯᐊ ᐊᖏᖅᓯᒪᓂᖃᖅᑐᑎᑦ ᓄᓇᕗᑦ ᑐᙵᕕᒃ ᑎᒥᖓ ᑐᑭᓯᒋᐊᕈᑎᔅᓴᑲᓐᓂᕐᓂᑦ ᐊᑐᐃᓐᓇᐅᑎᑦᑎᓂᐊᕐᓂᕋᖅᑐᑎᑦ 

ᑲᑎᒪᓂᖅᑕᖃᕇᖅᑲᑦ.  

ᐅᖃᐅᓯᔅᓴᖃᕐᕕᐅᓚᐅᙱᓚᖅ ᐱᔾᔪᑎᓕᒃ ᑎᑎᕋᕆᐊᙵᖅᓯᒪᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎ ᑕᐃᑲᓂ ᑐᓴᕆᐊᕐᓂᖃᖅᑎᓪᓗᒋᑦ. 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᑦ ᐅᖃᖅᑐᑎᑦ ᑖᒃᑯᐊ ᐅᖃᐅᓯᕆᔭᐅᓂᐊᕐᓗᑎᑦ ᐃᓗᓕᓕᒫᕆᔭᖏᓪᓗᓂ ᑭᖑᓪᓕᕐᒥ 

ᑲᑎᒪᓂᔅᓴᖓᓂᑦ ᐊᒻᒪᓗ ᐊᑐᐃᓐᓇᕈᐃᓗᑎᑦ ᐅᖃᐅᓯᔅᓴᒥᓂᑦ ᓄᓇᕗᑦ ᒐᕙᒪᒃᑯᓐᓄᑦ ᑎᑎᖅᑲᑎᒍᑦ.  

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 7 ᑖᒃᑯᓇᙵᑦ 45 

 

3.3  ᐸᓐᓂᖅᑑᖅ 

ᐅᓪᓗᖓ: ᔭᓄᐊᕆ 10, 2019 

ᑭᒡᒐᖅᑐᐃᔨᐅᔪᑦ: 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᔮᓐ ᕆᖕᕉᔅ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᑭᕙᓪᓕᖅ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᒥᑦᔅ ᑳᒻᐳᓪ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᓂᒋᐊᓄᑦ ᐊᐅᓚᑦᑎᔨᐅᑲᐃᓐᓇᖅᑐᖅ: ᐃᐅᕐᑕᓐ ᐅᐃᓕᐊᒻᔅ 

 ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᖅᑎ: ᓯᐅᕈ ᕋᐃ 

 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᑦ ᐊᐅᓚᑦᑎᓂᕐᒧᑦ ᐆᒪᔪᓂᑦ ᖃᐅᔨᓴᖅᑎ: ᑲᐃᐅᓪ ᐅᕆᑦᓯ 

 ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐱᓕᕆᓕᒪᓂᕐᓴᖅ ᓂᕐᔪᑎᓄᑦ ᐅᖃᐅᔾᔪᐃᔨ: ᒪᐃᑯ ᕘᕈᓴᓐ 

 ᑐᓵᔨ, ᑕᐃᑕᔅ ᐊᕐᓇᑲᓪᓚᒃ 

 ᐸᓐᓂᖅᑑᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᑲᑎᒪᔩᑦ 

o ᑕᐃᕕᑎ ᓇᐅᔪᖅ 

o ᔮᓂ ᒪᐃᒃ 

o ᒪᒃ ᕿᓚᕝᕙᖅ 

o ᔪᐊᔾ ᖃᖅᑲᓯᖅ 

o ᕕᓕ ᐃᑦᑐᐊᖓᑦ 

o ᑲᓕ ᖄᐱᒃ 

o ᐹᑐᕆᒃ ᕿᓚᕝᕙᖅ 

 

ᐅᖃᐅᓯᒃᓴᑦ ᐊᒻᒪ ᐊᐱᖁᑎᒃᓴᑦ: 

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᑦ ᑲᑎᒪᔨᖏᑦ ᐱᔪᒪᓂᕐᒥᑦ ᐅᖃᐅᓯᖃᓚᐅᕆᕗᑦ ᖃᑦᑎᐅᓕᕐᒪᖔᑕ 

ᒥᔅᓴᐅᔾᔭᐅᓯᒪᔪᓂᑦ ᑕᐃᑲᙵᑦ 2014, ᒥᔅᓴᐅᔾᔭᐅᓯᒪᔪᑦ ᖃᓄᐃᓕᖓᓂᕆᖃᑦᑕᖅᓯᒪᓕᖅᑕᖏᑦ ᒪᓕᑦᑐᒋᑦ ᑲᑎᖅᓱᖅᑕᐅᓯᒪᔪᑦ ᐊᒻᒪᓗ 

ᐱᒍᒪᓂᐅᔪᑦ ᑕᐃᑲᙵᑦ ᓄᓇᕗᑦ ᒐᕙᒪᒃᑯᑦ ᓴᖅᑭᖅᓯᒪᔭᖓᓂᑦ ᖃᐅᔨᓴᕐᓂᕐᒥᑦ. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᑦ ᐱᔪᒪᓂᖃᓚᐅᖅᑯᑦ ᑕᒪᐃᓐᓂᓕᒫᖅ ᕿᑐᕐᖏᐅᖅᑕᐅᕙᓪᓕᐊᔪᓂᑦ ᐊᕐᓇᓪᓗᐃᑦ ᐊᒻᒪᓗ ᖃᑦᑎᐅᓂᕆᓕᖅᑕᖏᑦ 

ᓇᔾᔪᓖᑦ ᖃᐅᔨᓴᕈᑕᐅᒍᓐᓇᖅᑐᓂᑦ ᕿᑐᕐᖏᐅᑦᑎᐊᕋᓗᐊᕐᒪᖔᑕ. ᑖᒃᑯᐊ ᕿᑭᖅᑖᓗᒻᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᐊᑐᐃᓐᓇᐅᑎᑦᑎᓪᓗᑎᑦ ᑐᑦᑐᐃᑦ ᐊᐅᓚᓂᕆᖃᑦᑕᖅᑕᖏᓐᓂᑦ ᑕᒫᙵᑦ ᕿᑭᖅᑖᓗᒻᒥ ᐊᒻᒪᓗ ᓄᓇᐃᓐᓇᐅᓂᖅᓴᐅᔪᒥᑦ ᐅᖅᓱᕆᐊᒃᒥ. 

ᑖᒃᑯᐊ ᕿᑭᖅᑖᓗᒻᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓪᓗᑎᑦ ᐅᑉᐱᕆᔭᖃᕐᓂᕋᖅᑐᑎᑦ ᑖᒃᑯᐊ ᐊᐅᓚᓂᕆᔭᖏᑦ ᑕᒫᙵᑦ 

ᐅᖅᓱᕆᐊᕐᒥ ᐊᒻᒪᓗ ᕿᑭᖅᑖᓗᒻᒥ ᐊᑦᑐᐃᓂᖃᓗᐊᙱᒻᒪᑦ ᖃᑦᑎᐅᓂᕆᔭᖏᓐᓂᑦ ᑐᑦᑐᐃᑦ ᕿᑭᖅᑖᓗᒻᒥ.  

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᐅᖃᐅᓯᖃᖅᑐᑎᑦ ᐅᑉᐱᕈᓱᓐᓂᕋᖅᑐᑎᑦ ᐊᒥᓲᙱᑦᑐᓂᑦ 

ᑐᑦᑐᑕᖃᕆᐊᖓ ᑲᓇᓐᓇᖅᐸᓯᖓᓂᑦ ᐸᓐᓂᖅᑑᖅ ᐊᒻᒪᓗ ᐱᔪᒪᓂᕋᖅᑐᑎᑦ ᑖᒃᑯᐊ ᖃᑦᑎᐅᓂᕆᓕᖅᑕᖏᓐᓂᑦ 

ᖃᐅᔨᓴᕐᓂᖅᑕᖃᒃᑲᓂᕐᓂᐊᖅᑲᑦ, ᑕᒪᓐᓇ ᐃᓂᖃᕐᕕᐅᔪᖅ ᐅᖃᐅᓯᐅᔭᕆᐊᓕᒃ. ᐊᕙᑎᓕᕆᔨᒃᑯᑦ ᓇᓗᓇᐃᖅᓯᒋᐊᖅᑐᑎᑦ ᖃᓄᖅ 

ᑖᒃᑯᐊ 2014 ᖃᑦᑎᐅᓂᖏᓐᓄᑦ ᖃᐅᔨᓴᕐᓂᕐᒧᑦ ᓴᖅᑭᖅᑕᐅᓯᒪᔪᑦ ᐃᑲᔪᖅᓱᐃᒻᒪᑕ ᐃᓱᒪᓕᐅᕈᑕᐅᔪᓂᑦ ᐱᔾᔪᑎᓕᓐᓂᑦ 

ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐊᒻᒪᓗ ᓇᓪᓕᐊ ᐃᓂᐅᔪᖅ ᐱᖃᓯᐅᔾᔭᐅᓯᒪᒻᒪᖔᖅ ᑕᐃᑲᙵᑦ 

ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᕿᑭᖅᑖᓗᒻᒧᑦ. ᓄᓇᕗᑦ ᒐᕙᒪᒃᑯᑦ, ᕿᑭᖅᑖᓗᒻᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᐊᒻᒪᓗ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐅᖃᐅᓯᖃᖅᑐᑎᑦ ᒥᔅᓴᐅᔾᔭᐅᓯᒪᔪᓂᑦ ᐊᒪᕈᐃᑦ ᖃᑦᑎᐅᓂᖏᓐᓂᑦ 

ᕿᑭᖅᑕᒥ ᐊᒻᒪᓗ ᖃᑦᑎᐅᓂᖏᑦ ᖃᐅᔨᓴᖅᑕᐅᓯᒪᔪᑦ ᑕᐃᑲᙵᓂᑦ 2014 ᑭᓯᐊᓂᓗ ᑖᒃᑯᐊ ᐱᓕᕆᖃᑎᒌᑦᑐᓕᒫᑦ ᐊᖏᖃᑎᒌᑦᑐᑎᑦ 

ᑕᒪᒃᑯᐊ ᑐᑦᑐᐃᑦ ᖃᑦᑎᐅᓂᕆᔭᖏᑦ ᐊᑦᑐᐃᒍᑕᐅᓗᐊᙱᒻᒪᑕ ᐊᒪᕈᕐᓄᑦ.  

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐱᔪᒪᓂᖃᖅᑐᑎᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖁᖓᓯᕐᒥᐅᑕᓕᖅᓱᐃᓂᕐᒥᑦ 

ᖃᓄᐃᓐᓂᐅᔪᑦ ᐱᖃᓯᐅᑎᓗᒋᑦ ᖃᐅᔨᓴᕐᓂᐅᔪᒧᑦ ᓴᖅᑭᖅᑕᐅᓯᒪᔪᑦ ᐊᒻᒪᓗ ᖁᖓᓯᕐᒥᐅᑕᓕᖅᓱᐃᓂᕐᒥᑦ ᖃᓄᐃᓕᐅᕆᐊᖃᕐᒪᖔᑕ. 

ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓪᓗᑎᑦ ᑕᒪᓐᓇ ᖁᖓᓯᕐᒥᐅᑕᓕᖅᓱᐃᓂᖅ ᐃᑲᔪᖅᓱᖅᑕᐅᓂᐊᖅᑲᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐊᑐᓕᖅᑎᑕᐅᓗᓂ ᑐᑦᑐᓄᑦ ᕿᑭᖅᑖᓗᒻᒥ ᐊᑐᖅᑕᐅᓂᖅᓴᐅᒐᔭᖅᑯᖅ ᐱᕈᕇᖅᓯᒪᔪᓄᑦ ᑐᑦᑐᓄᑦ. ᑖᒃᑯᐊ 

ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᐃᓐᓇᐅᑎᑦᑎᓪᓗᑎᑦ ᖃᓄᐃᓐᓂᓚᐅᖅᓯᒪᔪᓂᑦ ᖁᖓᓯᕐᒥᐅᑕᓕᖅᓱᐃᑎᓪᓗᒋᑦ 

ᐊᕐᕌᒍᐊᓂᑦ 1990 ᐊᒻᒪᓗ ᐃᓂᖃᕐᕕᐅᔪᓂᑦ ᖃᓄᐃᓐᓂᓚᐅᖅᑐᑦ ᐊᑐᖅᑕᐅᓚᐅᖅᑐᑎᓪᓗ ᑕᒪᒃᑯᐊ ᐃᓐᓇᐅᓂᖅᓴᐅᔪᑦ ᑐᑦᑐᐃᑦ 

ᖁᖓᓯᕐᒥᐅᑕᓕᖅᓴᑕᐅᓪᓗᑎᑦ. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐅᖃᕆᐊᒃᑲᓂᖅᑐᑎᑦ ᑕᒪᓐᓇ 

ᐱᐅᓂᖅᓴᒃᑯᑦ ᐊᐅᓚᑕᐅᒋᐊᖃᕐᖓᑕ ᑐᑦᑐᓕᕆᓂᖅ ᕿᑭᖅᑖᓗᒻᒥ ᐊᒻᒪᓗᑦᑕᐅᖅ ᐱᑕᖃᒃᑲᓐᓂᕆᐊᖃᖅᑐᓂ ᐊᐅᓚᓂᕆᔭᖏᓐᓂᑦ 

ᐊᒻᒪᓗ ᓇᒦᓐᓂᕆᔭᖏᓐᓂᑦ ᑐᑭᓯᒋᐊᕈᑎᔅᓴᓂᑦ ᐃᑲᔪᖅᓱᓂᐊᕐᓗᒍ ᒫᓐᓇᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᑦ. ᕕᓕ ᐃᑦᑐᐊᖓᑦ 

ᐅᖃᖅᑐᓂ ᑕᑯᓚᐅᖅᓯᒪᓂᕋᖅᑐᓂ ᐃᑲᔫᑎᒋᒍᓐᓇᖅᑕᖏᓐᓂᑦ ᖁᖓᓯᕐᒥᐅᑕᓕᖅᓱᐃᓂᒃᑯᑦ ᑐᑦᑐᓂᑦ ᖃᐅᔨᒪᓂᐊᕐᖓᑕ ᓇᒧᖓᕐᒪᖔᑕ 

ᐊᒻᒪᓗ ᑖᒃᑯᐊ ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖃᕐᓗᑎᑦ ᑖᒃᑯᐊ ᑐᑦᑐᐃᑦ ᓇᒦᓐᓂᕆᔭᖏᓐᓂᑦ. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᑦ ᐅᖃᖅᑐᑎᑦ ᑎᕕᐅᕐᔅ ᑎᒥᓯᖅᓴᓄᑦ ᐅᔭᕋᕐᓄᑦ ᐅᔭᕋᓐᓂᐊᖅᑏᑦ ᑕᐃᑲᓂ ᐊᐅᒃᑲᓂᕐᔪᐊᖅ ᐊᒻᒪᓗ 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 8 ᑖᒃᑯᓇᙵᑦ 45 

 

ᐃᓱᒫᓘᑎᖃᕐᓂᕋᖅᑐᑎᑦ ᑖᒃᑯᐊ ᐱᓕᕆᓂᖏᑕ ᐊᑦᑐᐃᓂᕆᔭᖏᓐᓂᑦ ᑐᑦᑐᐃᑦ ᐃᓂᖃᕐᕕᒋᕙᑦᑕᖏᓐᓂᑦ. ᐅᑉᐱᕈᓱᓐᓂᕋᖅᑐᑎᓪᓗ 

ᑕᒪᓐᓇ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᓕᕆᐊᔅᓴᖅ ᐃᑲᔫᑎᖃᕐᓂᐊᖅᑐᒋᔭᐅᓪᓗᓂ ᑕᒪᒃᑯᐊ ᖃᐅᔨᓴᕐᓂᐊᕐᓗᒋᑦ ᐊᑦᑐᖅᑕᐅᓂᐅᔪᑦ.  

ᑖᓐᓇ ᐸᓐᓂᖅᑑᖅ ᓄᓇᓕᖓ ᐱᒡᒐᓇᕆᔭᖃᖅᑯᖅ ᒫᓐᓇᐅᔪᒥᑦ ᑐᑦᑐᒐᓱᓐᓂᕐᒥᑦ ᑖᒃᑯᐊ ᑐᑦᑐᐃᑦ 

ᐃᓂᖃᕐᕕᒋᕙᓚᐅᖅᑕᖏᓐᓃᒍᓐᓃᕐᖓᑕ ᐊᒻᒪᓗ ᑕᒪᒃᑯᐊ ᐅᐸᒍᑎᒐᓱᑦᑐᒋᑦ ᐱᒡᒐᓇᖅᓯᖃᑦᑕᖅᑐᓂ ᓯᑯ ᐊᒥᓗᐊᕐᓂᖓᓄᑦ.  

ᐅᖃᐅᓯᔅᓴᖃᕐᕕᐅᓚᐅᙱᓚᖅ ᐱᔾᔪᑎᓕᒃ ᑎᑎᕋᕆᐊᙵᖅᓯᒪᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎ ᑕᐃᑲᓂ ᑐᓴᕆᐊᕐᓂᖃᖅᑎᓪᓗᒋᑦ. 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᑦ ᐅᖃᖅᑐᑎᑦ ᑖᒃᑯᐊ ᐅᖃᐅᓯᕆᔭᐅᓂᐊᕐᓗᑎᑦ ᐃᓗᓕᓕᒫᕆᔭᖏᓪᓗᓂ ᑭᖑᓪᓕᕐᒥ 

ᑲᑎᒪᓂᔅᓴᖓᓂᑦ ᐊᒻᒪᓗ ᐊᑐᐃᓐᓇᕈᐃᓗᑎᑦ ᐅᖃᐅᓯᔅᓴᒥᓂᑦ ᓄᓇᕗᑦ ᒐᕙᒪᒃᑯᓐᓄᑦ ᑎᑎᖅᑲᑎᒍᑦ. ᐊᒥᓱᑦ ᑲᑎᒪᔩᑦ ᐅᖃᖅᑐᑎ 

ᑕᑯᒋᐅᕐᓂᕋᖅᑐᑎᑦ ᑖᔅᓱᒥᖓ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ ᐱᕕᔅᓴᖃᒃᑲᓐᓂᕈᒪᓂᕋᖅᑐᑎᓪᓗ ᕿᒥᕐᕈᔭᐅᒃᑲᓐᓂᕈᓐᓇᓂᐊᕐᖓᑕ 

ᐃᓗᓕᑯᓘᔭᖏᑦ.  

 

3.4  ᐃᖃᓗᐃᑦ 

ᐅᓪᓗᖓ: ᔭᓄᐊᕆ 11, 2019 

ᑭᒡᒐᖅᑐᐃᔨᐅᔪᑦ: 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᔮᓐ ᕆᖕᕉᔅ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᑭᕙᓪᓕᖅ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᒥᑦᔅ ᑳᒻᐳᓪ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᓂᒋᐊᓄᑦ ᐊᐅᓚᑦᑎᔨᐅᑲᐃᓐᓇᖅᑐᖅ: ᐃᐅᕐᑕᓐ ᐅᐃᓕᐊᒻᔅ 

 ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᖅᑎ: ᓯᐅᕈ ᕋᐃ 

 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᑦ ᐊᐅᓚᑦᑎᓂᕐᒧᑦ ᐆᒪᔪᓂᑦ ᖃᐅᔨᓴᖅᑎ: ᑲᐃᐅᓪ ᐅᕆᑦᓯ 

 ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐱᓕᕆᓕᒪᓂᕐᓴᖅ ᓂᕐᔪᑎᓄᑦ ᐅᖃᐅᔾᔪᐃᔨ: ᒪᐃᑯ ᕘᕈᓴᓐ 

 ᐊᒪᕈᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᑲᑎᒪᔩᑦ 

o ᔨᐅᕆ ᐃᐅᓪ 

o ᑕᐃᕙᑦ ᐋᓕᒃᓵᓐᑐᕐ 

o ᒫᑕ ᑯᓄᒃ 

o ᕕᐊᓐ ᖁᕕᖅ 

o ᒫᓇᓯ ᒫᒃ 

 

ᐅᖃᐅᓯᒃᓴᑦ ᐊᒻᒪ ᐊᐱᖁᑎᒃᓴᑦ: 

ᑲᑎᒪᓂᖅ ᐃᖃᓗᓐᓂ ᐅᖃᐅᓯᖃᖅᑐᑎᑦ ᓴᖅᑭᐸᓪᓕᐊᔪᓂᑦ ᖃᐅᔨᓴᕈᑕᐅᓯᒪᔪᓂᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ, 

ᖃᑦᑎᐅᓂᕆᔭᕆᐊᖃᖅᑕᖏᑦ ᓇᔾᔪᓖᑦ, ᐊᒻᒪᓗ ᐱᑕᖃᒃᑲᓐᓂᕆᐊᖃᕐᓂᖓᓂᑦ ᐃᑲᔫᑎᔅᓴᓂᑦ, ᓲᕐᓗ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐱᓕᕆᐊᔅᓴᓂᑦ, ᐃᑲᔪᖅᓱᓂᐊᕐᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ.  

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐃᓱᒫᓘᑎᖏᓐᓂᑦ ᐱᔾᔪᑎᓕᓐᓂ ᓇᔾᔪᓕᑐᐊᑦ ᐱᔭᐅᔭᕆᐊᖃᕐᓂᖏᓐᓂᑦ 

ᐊᒻᒪᓗ ᐊᑲᐅᙱᓕᐅᕈᑏᑦ ᓴᖅᑭᑐᐃᓐᓇᕆᐊᖃᕋᔭᕐᓂᖏᓐᓂᑦ ᑕᒪᒃᑯᐊ ᓇᔾᔪᓖᑦ ᖃᑦᑏᓐᓇᕈᕆᐊᕐᓂᖅᑲᑕ. ᐊᕙᑎᓕᕆᔨᒃᑯᑦ 

ᑭᒡᒐᑐᖅᑎᖏᑦ ᐊᖏᖃᑎᖃᖅᑐᑎᑦ ᑕᒪᓐᓇ ᐊᒥᓲᓗᐊᖅᑐᓂᑦ ᓇᔾᔪᓕᓐᓂᑦ ᑐᑦᑐᓂᑦ ᐱᖃᑦᑕᕐᓂᖅ ᖃᑦᑏᓐᓇᕈᕆᐊᕈᑕᐅᒍᓐᓇᕐᖓᑦ 

ᖃᑦᑎᐅᓕᕐᓂᖏᓐᓂᑦ ᑭᓯᐊᓂ ᖃᐅᔨᓴᕐᓂᖃᑦᑕᖅᓯᒪᔪᑦ ᐅᓪᓗᒥᒧᑦ ᓇᓗᓇᐃᖅᓯᕗᑦ ᓈᒻᒪᒃᑐᒦᓐᓂᖏᓐᓂᑦ ᓇᔾᔪᓖᑦ ᖃᑦᑎᐅᓂᖏᑦ 

ᓂᒋᖅᐸᓯᐊᓂ ᕿᑭᖅᑖᓘᑉ. ᑖᒃᑯᐊ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐅᖃᕆᐊᒃᑲᓂᖅᑐᑎᑦ ᐊᓂᒍᖅᑐᓂᑦ 

ᐅᖃᖃᑎᒌᓐᓂᐅᖃᑦᑕᖅᓯᒪᔪᓂᑦ ᐃᓐᓇᑐᖃᕐᓂᖏᑦ ᓇᓗᓇᐃᖅᑕᐅᓚᐅᖅᑐᖅ ᓇᔾᔪᓖᑦ ᐱᒻᒪᕆᐅᓂᖏᓐᓂᑦ.  

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐊᐱᕆᓪᓗᑎᑦ ᒫᓐᓇᐅᔪᒥᑦ ᖃᐅᔨᓴᖅᑐᓕᕆᔾᔪᑎᓂᑦ ᐊᑐᐃᓐᓇᖅᑕᖃᕐᒪᖔᖅ 

ᐊᑐᖅᑕᐅᒍᓐᓇᖅᑐᓂᑦ ᑐᑭᓯᐅᒪᔭᐅᑦᑎᐊᑲᓐᓂᕈᑕᐅᓗᓂ ᑐᑦᑐᐃᑦ ᐊᐅᓚᓂᕆᔭᖏᓐᓂᑦ ᕿᑭᖅᑕᒥ ᐊᒻᒪᓗ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐃᓱᒪᒋᔭᖃᖅᓯᒪᓕᕐᒪᖔᑕ ᖁᖓᓯᕐᒥᐅᑕᓕᖅᓱᐃᓂᕐᒥᑦ ᑐᑦᑐᓂᑦ.  

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓴᖅᑭᑎᑦᑎᓚᐅᖅᑎᓪᓗᒋᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᓕᕆᐊᔅᓴᓂᑦ ᑭᕙᓪᓕᖅ ᐊᕕᑦᑐᖅᓯᒪᕕᐊᓂ 

ᐃᑲᔪᖅᓱᐃᓂᖅᑕᖃᓚᐅᖅᑯᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᑕᐃᒫᓪᓗᐊᐸᓗᒃ ᐱᓕᕆᐊᔅᓴᖃᖁᔨᓪᓗᑎᑦ 

ᕿᑭᖅᑖᓗᒻᒥ. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐅᖃᖅᑐᑎᑦ ᐱᑕᖃᕆᐊᖃᕐᓂᕋᐃᓪᓗᑎᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ ᖁᖓᓯᕐᒥᐅᑕᓕᖅᓱᐃᓂᕐᒥᑦ ᐱᓕᕆᐊᔅᓴᒥᑦ ᓂᒋᖓᓄᑦ ᕿᑭᖅᑖᓘᑉ ᑕᒪᓐᓇ ᐃᓱᒫᓘᑎᒋᔭᐅᔪᖅ 

ᑲᒪᒋᓇᓱᓐᓂᐊᕐᓗᒍ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ. ᐅᖃᐅᓯᖃᖅᑐᑎᓪᓗ ᐱᔾᔪᑎᓕᓐᓂᑦ ᑕᒪᓐᓇ 

ᖁᖓᓯᕐᒥᐅᑕᓕᖅᓱᐃᓂᖅ ᖃᐅᔨᓴᕐᓂᒃᑯᑦ, ᖃᑦᑎᓂᑦ ᖁᖓᓯᕐᒥᐅᑕᓂᑦ ᐊᑐᕆᐊᖃᕋᔭᕐᒪᖔᑕ ᐊᒻᒪᓗ ᑕᒪᓐᓇ ᖁᖓᓯᕐᒥᐅᑕᓕᖅᓱᐃᓂᖅ 

ᐊᑐᖅᑕᑑᒐᔭᕐᒪᖔᖅ ᓇᔾᔪᓕᓐᓄᑦ ᐅᕝᕙᓘᓐᓃᑦ ᑐᑦᑐᑐᐃᓐᓇᕐᓄᑦ. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 9 ᑖᒃᑯᓇᙵᑦ 45 

 

ᐅᖃᐅᓯᖃᕆᐊᖅᑐᑎᑦ ᓄᑖᓂᑦ ᐃᑲᔫᑎᔅᓴᓂᑦ ᐱᑕᖃᕆᐊᖃᕐᓂᖓᓂᑦ ᐱᖃᓯᐅᑎᓗᒍ ᑕᒪᓐᓇ ᖃᖓᑦᑕᖅᑎᑕᐅᓯᒪᔪᒃᑯᑦ 

ᖁᖓᓯᕐᒥᐅᑕᓕᖅᓱᐃᓂᕐᒥᑦ ᐱᓕᕆᐊᔅᓴᖅ. ᔨᐅᕆ ᐃᐅᓪ ᐅᖃᖅᑐᓂ ᐱᔪᒪᓂᖃᕐᓂᕋᖅᑐᓂᒋᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᑦ ᖁᖓᓯᕐᒥᐅᑕᓕᖅᓱᐃᓂᕐᒥᑦ ᐱᓕᕆᐊᔅᓴᐅᔪᓂᑦ ᑖᔅᓱᒧᖓ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ ᑭᒡᒐᑐᖅᑎᖓᓄᑦ, 

ᒪᐃᒃ ᕘᒐᓴᓐ, ᐊᒻᒪᓗ ᐅᖃᖅᑐᓂ ᑖᒃᑯᐊ ᑲᔪᓯᑎᑦᑎᖁᔨᒻᒪᑕ ᕿᑭᖅᑖᓘᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ “ᓴᖅᑭᖅᑕᐅᓕᕐᓗᓂ”.  

ᐅᖃᐅᓯᔅᓴᖃᕐᕕᐅᓚᐅᙱᓚᖅ ᐱᔾᔪᑎᓕᒃ ᑎᑎᕋᕆᐊᙵᖅᓯᒪᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎ ᑕᐃᑲᓂ ᑐᓴᕆᐊᕐᓂᖃᖅᑎᓪᓗᒋᑦ. 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᑦ ᐅᖃᖅᑐᑎᑦ ᑖᒃᑯᐊ ᐅᖃᐅᓯᕆᔭᐅᓂᐊᕐᓗᑎᑦ ᐃᓗᓕᓕᒫᕆᔭᖏᓪᓗᓂ ᑭᖑᓪᓕᕐᒥ 

ᑲᑎᒪᓂᔅᓴᖓᓂᑦ ᐊᒻᒪᓗ ᐊᑐᐃᓐᓇᕈᐃᓗᑎᑦ ᐅᖃᐅᓯᔅᓴᒥᓂᑦ ᓄᓇᕗᑦ ᒐᕙᒪᒃᑯᓐᓄᑦ ᑎᑎᖅᑲᑎᒍᑦ. ᐱᔪᒪᓂᖅᑕᖃᖅᑐᑎᓪᓗ ᑖᒃᑯᐊ 

ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐲᖅᑕᐅᑎᐊᒻᒪᕆᓪᓗᓂ ᑭᓯᐊᓂ ᑕᒪᓐᓇ ᐅᖃᐅᓯᐅᒐᓂ ᑕᕝᕙᓂ ᑲᑎᒪᓂᕐᒥᑦ 

ᐱᔾᔪᑎᓕᒃ ᐊᒥᓱᕈᕆᐊᕐᓂᖏᑦ ᖃᑦᑎᐅᓂᕆᔭᖏᓐᓂᑦ ᓂᒋᖓᑕ ᕿᑭᖅᑖᓘᑉ ᐅᕝᕙᓘᓐᓃᑦ ᐊᑲᐅᓴᙱᓐᓂᕐᒥᑦ ᑕᐃᒃᑯᐊᓂᖓ 2014 

ᒥᔅᓴᐅᔾᔭᐅᓯᒪᔪᓂᑦ. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐅᖃᐅᓯᖃᖅᑐᑎᑦ ᐱᑕᖃᒃᑲᓐᓂᕆᐊᖃᕐᓂᖓᓂᑦ 

ᑐᑭᓯᒋᐊᕈᑎᔅᓴᐅᔪᓂᑦ ᑕᒪᓐᓇ ᐅᖃᐅᓯᐅᑎᓪᓗᒍ ᐊᓯᖏᓐᓄᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ.  

 

3.5  ᑭᙵᐃᑦ 

ᐅᓪᓗᖓ: ᔭᓄᐊᕆ 14, 2019 

ᑭᒡᒐᖅᑐᐃᔨᐅᔪᑦ: 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᔮᓐ ᕆᖕᕉᔅ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᑭᕙᓪᓕᖅ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᒥᑦᔅ ᑳᒻᐳᓪ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗ ᐅᐊᖕᓇᖓᓄᑦ ᐊᐅᓚᑦᑎᔨ: ᓯᑳᑦ ᔮᓐᓴᓐ 

 ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᖅᑎ: ᓯᐅᕈ ᕋᐃ 

 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᑦ ᐊᐅᓚᑦᑎᓂᕐᒧᑦ ᐆᒪᔪᓂᑦ ᖃᐅᔨᓴᖅᑎ: ᑲᐃᐅᓪ ᐅᕆᑦᓯ 

 ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐱᓕᕆᓕᒪᓂᕐᓴᖅ ᓂᕐᔪᑎᓄᑦ ᐅᖃᐅᔾᔪᐃᔨ: ᒪᐃᑯ ᕘᕈᓴᓐ 

 ᑐᓵᔨ, ᑕᐃᑕᔅ ᐊᕐᓇᑲᓪᓚᒃ 

 ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᑲᑎᒪᔩᑦ 

o ᐋᓂ ᓱᕕᒐ 

o ᐋᑕᒥ ᓄᓇ 

o ᑖᓇ ᐳᑐᒍᖅ 

o ᓯᒥᒐ ᓱᕕᒐ 

o ᐃᔨᑦᓯᐊᖅ ᐲᑕ 

o ᑕᖅᑭᐊᓗ ᓄᓇ 

o ᓂᖏᑦᓯᐊᖅ ᐃᑎᓪᓗᐃ 

 

ᐅᖃᐅᓯᒃᓴᑦ ᐊᒻᒪ ᐊᐱᖁᑎᒃᓴᑦ: 

ᐅᖃᐅᓯᖃᕐᕕᐅᓪᓗᐊᑕᓚᐅᖅᑐᖅ ᑖᒃᑯᓇᙵᑦ ᐊᐃᕕᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐃᓱᒫᓘᑎᖏᓐᓂᑦ 

ᓇᔾᔪᓗᐊᑐᓂᑦ ᐱᖃᑦᑕᓂᕐᒥᑦ, ᖃᓄᖅ ᑕᒪᒃᑯᐊ ᑲᑎᖅᓱᖅᑕᐅᓯᒪᔪᑦ ᖃᐅᔨᓴᖅᑕᐅᓯᒪᔪᓂᑦ ᑐᑦᑐᐃᑦ ᖃᓄᐃᑉᐸᓪᓕᐊᓂᕆᔭᖏᓐᓂᑦ, 

ᕚᕕᓐᓛᓐ ᐅᔭᕋᓐᓂᐊᕐᕕᐅᔪᖅ ᐅᐊᓐᓇᖅᐸᓯᖓᑕ ᕿᑭᖅᑖᓗᑉ, ᐃᓱᒫᓘᑎᑦ ᐱᕙᓪᓕᐊᓂᐅᔪᓂᑦ, ᐊᒻᒪᓗ ᐃᖏᕐᕋᕙᓪᓕᐊᓂᕆᔭᖏᑕ 

ᖃᓄᐃᓕᐅᖓᓂᖏᑦ ᑐᑦᑐᐃᑦ ᕿᑭᖅᑖᓗᒻᒥ.  

ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᐱᖅᑯᑎᖃᖅᑐᑎᑦ ᐊᑑᑎᓂᖓᓂᑦ ᓄᕐᕋᖅ:ᑐᑦᑐᓪᓚᕆᐅᓂᖅᓴᐅᔪᑦ ᐊᒻᒪᓗ 

ᐊᖑᓴᓪᓗᐃᑦ:ᑐᑦᑐᓪᓚᕆᐅᓂᖅᓴᐅᔪᑦ ᓈᓴᐅᑎᖏᓐᓂᑦ ᐊᒻᒪᓗ ᖃᐅᔨᒋᐊᕐᕕᖃᖅᑐᑎᑦ ᑎᑎᖅᑲᒧᑦ ᑕᐃᑲᙵᑦ 1990-ᖏᓐᓂ 

ᐱᑕᖃᓚᐅᖅᑐᑦ 42 ᓄᕐᕋᖅ:100 ᑐᑐᓪᓚᕆᐅᓂᖅᓴᐅᔪᑦ ᑭᓯᐊᓂᓗ ᑕᒪᓐᓇ ᒪᓕᓐᓂᖃᑐᐃᓐᓇᖅᑐᓂ ᐱᕕᖃᓗᐊᙱᑦᑐᓂᑦ 

ᖃᐅᔨᓴᖅᑕᐅᓯᒪᔪᑦ ᐊᖏᓂᕆᔭᖏᓐᓂᑦ. ᒪᐃᒃ ᕘᒐᓴᓐ ᐅᖃᖅᑐᓂ ᐅᑉᐱᕆᔭᖃᕐᓂᕋᖅᑐᓂ ᑖᒃᑯᐊ ᓈᓴᐅᑎᖏᑦ ᐊᑐᖅᑕᐅᔪᑦ 

ᐱᑕᖃᐅᒃᑲᓐᓂᕆᐊᖃᕐᖓᑕ ᓇᓗᓇᐃᖅᓯᓯᒪᓂᖅᓴᓂᑦ.  

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐊᐱᕆᓪᓗᑎᑦ ᓇᔾᔪᓖᑦ ᐱᑕᖃᐅᕐᓂᖅᓴᐅᓚᐅᕐᒪᖔᑕ ᐅᕝᕙᓘᓐᓃᑦ 

ᑐᑦᑐᓪᓚᕆᑐᐃᓐᓇᐅᓂᖅᓴᐅᔪᑦ ᐊᓂᒍᖅᑐᓂᑦ ᖃᐅᔨᓴᕐᓂᐅᖃᑦᑕᖅᓯᒪᔪᓂᑦ ᐊᒻᒪᓗ ᑐᑭᓯᐅᒪᓂᕋᖅᑐᑎᑦ ᑕᒪᓐᓇ ᐱᔭᕆᐊᖃᖅᑎᑦᑎᓂᖅ 

ᓇᔾᔪᓕᑐᐊᓂᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᑖᒃᑯᐊ ᐊᒥᓲᓂᖅᓴᐅᓂᖅᓴᐅᓱᒋᔭᐅᓪᓗᑎᑦ ᐊᖑᓴᓪᓗᐃᑦ 

ᑖᒃᑯᓂᖓ ᖃᑦᑎᐅᓂᕆᔭᖏᓐᓂᑦ. ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᒋᐊᒃᑲᓂᖅᑐᑎᑦ ᑕᒪᒃᑯᐊ ᑲᑎᖅᓱᖅᑕᐅᓯᒪᔪᑦ ᖃᐅᔨᓴᕐᓂᐅᔪᑦ 

ᐋᖅᑭᒃᑕᐅᓯᒪᒻᒪᑕ ᐊᑐᓕᖅᑎᑕᐅᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᒍᑕᐅᒍᓐᓇᖁᓪᓗᒋᑦ ᐊᓯᔾᔨᕐᓂᕆᔭᖏᑦ ᑕᒪᒃᑯᐊ ᑐᑦᑐᐃᑦ 

ᕿᑐᕐᖏᐅᖅᑕᐅᕙᓪᓕᐊᔪᑦ. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᑐᑭᓯᐅᒪᓪᓚᕆᙱᓐᓂᕋᖅᑐᑎᑦ ᑕᐃᑲᓂ ᐳᕆᓐᔅ 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 10 ᑖᒃᑯᓇᙵᑦ 45 

 

ᓵᐅᕐᔅ ᕿᑭᖅᑕᖓᓂᑦ ᐊᖑᓇᓱᕝᕕᐅᒍᓐᓇᕐᒪᖔᖅ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᒋᐊᖅᑐᑎᑦ ᐊᖑᓇᓱᕝᕕᐅᒍᓐᓇᖅᑐᖅ ᑭᓯᐊᓂ 

ᑖᒃᑯᐊ ᑐᑦᑐᐃᑦ ᖃᑦᑎᐅᓂᖏᑦ ᒥᑭᓪᓕᒋᐊᖅᓯᒪᓕᖅᑐᑎᑦ ᑕᐃᑲᓂ ᐃᓂᖃᕐᕕᐅᔪᒥ ᐱᓪᓗᒍ ᑐᖁᕋᖃᑦᑕᓚᐅᖅᑎᓪᓗᒋᑦ 2016 ᐊᒻᒪᓗ 

2018. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐊᐱᕆᔪᑦ ᐱᑕᖃᕐᓂᐊᕐᒪᖔᖅ ᐱᔭᐅᔪᓐᓇᕐᓗᑎᑦ ᐊᕐᓇᕐᓗᐃᑦ 

ᓯᕗᓂᑦᑎᓐᓂ ᐊᒻᒪᓗ ᑭᐅᓪᓗᑎᑦ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑕᒪᓐᓇ ᑲᙳᓇᖅᑐᒃᑯᑦ ᐅᖃᐅᓯᐅᓂᐊᕐᓗᓂ ᑖᒃᑯᓇᙵᑦ 

ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐅᖃᐅᓯᖃᕐᓂᐊᕐᓗᑎᑦ 

ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐊᑲᐅᙱᓕᐅᕈᑎᖏᓐᓂᑦ. ᑭᓯᐊᓂᓗ, ᓄᓇᕗᑦ ᒐᕙᒪᒃᑯᑦ 

ᓇᓗᓇᐃᖅᓯᒋᐊᒃᑲᓂᖅᑐᑎᑦ ᑕᒪᓐᓇ ᑲᒪᒋᓇᓱᓐᓂᐊᕐᓗᒍ ᕿᑐᕐᖏᐅᕐᓂᕆᔭᖏᑦ, ᑖᒃᑯᐊ ᕿᑦᑎᑲᓪᓚᐅᔪᑦ ᓂᕕᖓᑖᑦ 

ᖃᑦᑏᓐᓇᕈᕆᐊᖅᑕᐅᔭᕆᐊᖃᕐᓂᐊᕐᖓᑕ ᑕᒪᓐᓇ ᐊᕐᓇᓪᓗᐃᑦ ᐱᔭᐅᖃᑕᐅᖃᑦᑕᓂᐊᖅᑲᑕ.  

ᑖᒃᑯᐊᓗ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐊᐱᖅᑯᑎᖃᖅᑐᑎᑦ ᑐᑦᑐᓐᓂᑦ ᐅᐊᓐᓇᖓᓂᑦ ᕿᑭᖅᑖᓘᑉ, 

ᐱᔾᔪᑎᓪᓗᐊᐸᓗᓕᒃ ᓄᓘᔮᑎᑐᑦ, ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ ᑐᑭᓯᒋᐊᕈᑎᔅᓴᖃᒃᑲᓐᓂᕆᐊᖃᕐᖓᑦ ᓯᕗᓂᑦᑎᓐᓂᑦ ᑕᒪᓐᓇ 

ᒥᑭᓪᓕᕚᓪᓕᖅᑎᓐᓇᓱᓐᓂᐊᕐᓗᒍ ᐊᑲᐅᙱᓕᐅᕈᑕᐅᔪᖅ ᐱᔾᔪᑎᖃᖅᑐᓂᑦ ᐱᕙᓪᓕᐊᓂᐅᔪᓂᑦ. ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓪᓗᑎᑦ 

ᐊᑦᑐᐃᓂᕆᒍᓐᓇᑐᐃᓐᓇᕆᐊᓕᖏᓐᓂᑦ ᐊᖅᑯᑎᖏᑕ ᐊᒻᒪᓗ ᐱᕙᓪᓕᐊᓂᐅᔪᓂᑦ ᑐᑦᑐᓂᑦ ᐊᒻᒪᓗ ᖃᓄᖅ ᑕᒪᓐᓇ 

ᐊᑦᑐᐃᓂᖃᕈᓐᓇᕐᒪᖔᖅ ᑐᑦᑐᓂᑦ ᐅᐊᓐᓇᖓᓂᑦ ᕿᑭᖅᑖᓘᑉ.  

ᐱᔪᒪᓂᖃᕐᓂᖅ ᑐᑦᑐᓂᑦ ᐅᕝᕙᓘᓐᓃᑦ ᑐᑦᑐᕋᓛᖑᓂᖅᓴᐅᔪᓂᑦ ᐅᖃᐅᓯᐅᓚᐅᕆᕗᖅ ᐱᖓᓱᓄᑦ ᕿᑭᖅᑕᕋᓛᓄᑦ ᓂᒋᖅᐸᓯᖓᑕ 

ᑭᙵᐃᑦ ᑖᒃᑯᓇᙵᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ. ᐊᐅᓚᓂᕆᔭᖏᑕ ᖃᓄᐃᓕᐅᒪᓂᖏᑦ ᑐᑦᑐᐃᑦ 

ᐅᖃᐅᓯᐅᓚᐅᕆᕗᑦ ᑖᒃᑯᓇᙵᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᐅᖃᐅᓯᖃᖅᑐᑎᑦ 

ᐊᐅᓪᓛᐸᓪᓕᐊᑐᐃᓐᓇᕆᐊᖃᕐᓂᖏᓐᓂᑦ ᐅᐊᓐᓇᖅᐸᓯᖓᑕ ᑯᐸᐃᒃ ᐊᒻᒪᓗ ᑕᒫᓂ ᕿᑭᖅᑖᓗᒻᒥ ᑕᕝᕙᙵᑦ ᓂᒋᖓᓂᑦ ᓇᑦᑎᓕᒃ 

ᑕᓯᖓ ᐊᒻᒪᓗ ᓂᒋᖅᐸᓯᖏᓐᓃᑦᑐᓂᑦ ᑭᙵᐅᔪᓂᑦ.  

ᑕᐃᒫᓪᓗᐊᐸᓗᒃ ᑲᑎᒪᓂᐅᓚᐅᖅᑐᓂᑦ ᐅᖃᐅᓯᔅᓴᖃᕐᕕᐅᓚᐅᙱᓚᖅ ᑎᑎᕋᕆᐊᙵᖅᑕᐅᓯᒪᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎ ᑕᕝᕙᓂ 

ᑲᑎᒪᓂᕐᒥᑦ. ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᑦ ᐅᖃᖅᑐᑎᑦ ᑖᒃᑯᐊ ᐅᖃᐅᓯᕆᔭᐅᓂᐊᕐᓗᑎᑦ 

ᐃᓗᓕᓕᒫᕆᔭᖏᓪᓗᓂ ᑭᖑᓪᓕᕐᒥ ᑲᑎᒪᓂᔅᓴᖓᓂᑦ ᐊᒻᒪᓗ ᐊᑐᐃᓐᓇᕈᐃᓗᑎᑦ ᐅᖃᐅᓯᔅᓴᒥᓂᑦ ᓄᓇᕗᑦ ᒐᕙᒪᒃᑯᓐᓄᑦ 

ᑎᑎᖅᑲᑎᒍᑦ.  

 

3.6  ᓴᓂᕋᔭᒃ 

ᐅᓪᓗᖓ: ᔭᓄᐊᕆ 15, 2019 

ᑭᒡᒐᖅᑐᐃᔨᐅᔪᑦ: 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᔮᓐ ᕆᖕᕉᔅ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᑭᕙᓪᓕᖅ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᒥᑦᔅ ᑳᒻᐳᓪ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗ ᐅᐊᖕᓇᖓᓄᑦ ᐊᐅᓚᑦᑎᔨ: ᓯᑳᑦ ᔮᓐᓴᓐ 

 ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᖅᑎ: ᓯᐅᕈ ᕋᐃ 

 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᑦ ᐊᐅᓚᑦᑎᓂᕐᒧᑦ ᐆᒪᔪᓂᑦ ᖃᐅᔨᓴᖅᑎ: ᑲᐃᐅᓪ ᐅᕆᑦᓯ 

 ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐱᓕᕆᓕᒪᓂᕐᓴᖅ ᓂᕐᔪᑎᓄᑦ ᐅᖃᐅᔾᔪᐃᔨ: ᒪᐃᑯ ᕘᕈᓴᓐ 

 ᑐᓵᔨ, ᑕᐃᑕᔅ ᐊᕐᓇᑲᓪᓚᒃ 

 ᓴᓂᕋᔭᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᑲᑎᒪᔩᑦ 

o ᔭᐃᐱᑎ ᐊᐅᓚᕿᐊᖅ 

o ᔫᐱ ᖃᐃᕐᓂᖅ 

o ᑲᐃᓐ ᐱᑯᔭᖅ 

o ᔩᓚ ᐱᐊᓕᐊᖅ 

o ᐃᓄᑭ ᐃᕿᑦᑐᖅ (ᐃᓐᓇᑐᖃᖅ) 

o ᐊᐃᕝᕙᓚᕼᐋ ᐅᓪᓚᓛ 

o ᓵᒻ ᐊᕐᓇᕐᔪᐊᖅ 

o ᔪᐊᔾ ᐃᓄᒃᓱᒃ 

o ᔪᐃᔅ ᐊᕐᓇᕐᔪᐊᖅ 

  



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 11 ᑖᒃᑯᓇᙵᑦ 45 

 

ᐅᖃᐅᓯᒃᓴᑦ ᐊᒻᒪ ᐊᐱᖁᑎᒃᓴᑦ: 

ᐅᖃᐅᓰᑦ ᑖᒃᑯᓇᙵᑦ ᓴᓂᕋᔭᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ ᐱᖃᓯᐅᑎᓚᐅᖅᑯᑦ ᓇᔾᔪᓕᑐᐊᑦ 

ᐱᔭᐅᔭᕆᐊᖃᕐᓂᖏᓐᓂᑦ, ᑖᓐᓇ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐋᖅᑭᒃᓯᒪᓂᖓ ᐊᒻᒪᓗ 

ᐃᓕᐅᖅᑲᖅᑕᐅᓯᒪᓂᖏᑦ ᑖᒃᑯᓇᙵᑦ ᓄᓇᓕᓐᓄᑦ, ᑕᒪᒃᑯᐊ ᑲᑎᖅᓱᖅᓯᒪᔪᑦ ᖃᐅᔨᓴᕐᓂᕐᒧᑦ ᖃᓄᐃᓕᖓᓂᐅᔪᑦ, ᐊᒻᒪᓗ 

ᖃᖓᑦᑕᖅᑎᑕᐅᓯᒪᔪᒃᑯᑦ ᖁᖓᓯᕐᒥᐅᑕᓕᖅᓱᐃᓂᕐᒥᑦ ᑐᑭᓯᒋᐊᕈᑎᔅᓴᐃᑦ.  

 

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐅᖃᐅᓯᖃᖅᑐᑎᑦ ᐱᔪᒪᓂᕆᔭᖏᓐᓂᑦ ᐃᓚᐅᖃᑕᐅᓗᑎᑦ ᖃᐅᔨᓴᕐᓂᕐᒥᑦ 

ᓯᕗᓂᕆᓂᐊᖅᑕᑎᓐᓂ ᐊᒻᒪᓗ ᑖᒃᑯᐊ ᐊᑐᓕᖅᑎᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑖᔅᓱᒧᖓ ᐋᖅᑭᐅᒪᓂᐅᔪᒧᑦ, ᐊᐅᓚᑦᑎᓂᕐᒧᑦ 

ᐊᒻᒪᓗ ᓯᕗᓂᑦᑎᓐᓂᑦ ᐸᕐᓇᐅᑎᔅᓴᐃᑦ. ᐊᕙᑎᓕᕆᔨᒃᑯᑦ ᑭᒡᒐᑐᖅᑎᓂ ᓇᓗᓇᐃᖅᓯᒋᐊᖅᑐᑎᑦ ᑖᒃᑯᐊ ᑲᑎᖅᓱᖅᑕᐅᓯᒪᔪᑦ 

ᖃᐅᔨᓴᕐᓂᕐᒧᑦ ᓴᖅᑭᖅᑕᐅᔪᑦ ᐊᑐᓕᖅᑎᑕᐅᓯᒪᒻᒪᑕ ᒪᓕᑦᑐᒍ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐊᖑᓇᓱᒃᑏᑦ 

ᖃᐅᔨᓴᖅᐸᓪᓕᐊᓂᕆᔭᖏᑦ: ᑕᐃᒫᓪᓗᐊᖑᙱᑦᑑᒐᓗᐊᑦ. ᑖᒃᑯᐊ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓪᓗᑎᑦ 

ᑲᒪᒋᔭᖃᕐᓂᕋᖅᑐᑎᓂᑦ ᐃᓕᐅᖅᑲᐃᓂᕐᒥᑦ ᓂᕕᖓᑖᓂᑦ ᑖᒃᑯᓇᙵᑦ 10 ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ 

ᐊᒻᒪᓗ ᑖᓐᓇ ᓴᓂᕋᔭᒃ ᓂᕕᖓᑖᓂ ᐱᒍᒪᑉᐸᑦ ᑕᒫᓂ ᐊᕐᕌᒍᒥ ᐅᖃᖃᑎᖃᕆᐊᖃᖅᑯᑦ ᐊᓯᖏᓐᓂᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᓐᓂᑦ ᐅᕝᕙᓘᓐᓃᑦ ᐅᖃᖃᑎᖃᕐᓗᑎᑦ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ ᓯᕗᓂᕆᓂᐊᖅᑕᑎᓐᓂ.  

 

ᐅᖃᐅᓯᐅᔪᑦ ᓇᓗᓇᐃᖅᓯᓪᓗᑎᓪᓗ ᑕᒪᒃᑯᐊ ᐊᖑᓴᓪᓗᐃᑦ ᐊᒻᒪᓗ ᐊᕐᓇᓪᓗᐃᑦ ᒪᓕᑦᑐᒍ ᖁᓛᒎᓕᒃᑯᑦ ᐊᑐᖃᑦᑕᕐᓂᐅᔪᖅ ᐊᒻᒪᓗ 

ᐊᑐᕐᓂᖅ ᑲᑎᖅᓱᖅᑕᐅᓯᒪᔪᓂᑦ ᖃᐅᔨᓴᖅᑐᓕᕆᓂᕐᒨᖓᔪᓂᑦ ᖃᐅᔨᓇᓱᑦᑐᑎᑦ ᕿᑐᕐᖏᐅᐸᓪᓕᐊᓂᖏᓐᓂᑦ ᐊᒻᒪᓗ 

ᖃᑦᑎᓪᓚᕆᐅᒻᒪᖔᑕ ᓇᔾᔪᓖᑦ ᕿᑐᕐᖏᐅᕈᓐᓇᖅᑐᑦ. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓚᐅᖅᑯᑦ 

ᐊᒥᓱᑲᓪᓚᕆᓐᓂᑦ ᑐᖁᕋᑐᐃᓐᓇᖅᑐᖃᙱᒋᐊᖓ ᑕᐃᑲᓂ ᐳᕆᓐᔅ ᓵᐅᕈᓪᔅ ᕿᑭᖅᑕᖓᓂ 2018-ᖑᑎᓪᓗᒍ ᑖᒃᑯᐊ ᑐᑦᑐᐃᑦ 

ᐊᓯᐊᓅᕈᓐᓇᑎᓪᓗᒋᑦ ᕿᑭᖅᑕᐅᑉ. ᐊᕙᑎᓕᕆᔨᒃᑯᑦ ᑭᒡᒐᑐᖅᑎᖏᑦ ᐊᑐᐃᓐᓇᕈᖅᑎᑦᑎᓪᓗᑎᑦ ᖃᐅᔨᔭᐅᓯᒪᔪᓂᑦ ᑐᖁᕋᑐᐃᓐᓇᖅᑐᓂᑦ 

ᑐᑦᑐᓂᑦ, ᓯᑰᑉ ᖃᓄᐃᓐᓂᕆᔭᖏᑦ ᑕᐃᑲᙵᑦ ᐃᐅᕐ ᕗᐊᕐᔅ ᕿᑭᖅᑕᖓᓂᑦ ᐊᒻᒪᓗ ᕿᑭᖅᑖᓗᒃ, ᐊᒻᒪᓗ 

ᓴᖅᑭᑎᑦᑎᒍᓐᓇᖏᓐᓂᕋᖅᑐᑎᑦ ᐃᑲᔪᖅᓱᐃᒍᑎᔅᓴᓂᑦ ᓴᖅᑭᔮᖅᑎᑦᑎᔪᓂᑦ ᐊᐅᓚᓂᕆᔭᖏᓐᓂᑦ ᑭᓯᐊᓂᓗ 

ᑕᐃᒪᐃᒍᓐᓇᑐᐃᓐᓇᕆᐊᖃᕐᓂᕋᐃᓪᓗᑎ.  

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐊᐱᖅᑯᑎᖃᖅᑐᑎᑦ ᐊᐅᓚᓂᕆᔭᖏᓐᓂᑦ ᑐᑦᑐᐃᑦ ᑕᐃᑲᓂ ᑭᙵᐃᑦ 

ᐊᒻᒪᓗ ᐃᓂᖃᕐᕕᒥᓂᑐᖃᐅᔪᓂᑦ ᑐᑭᓯᒋᐊᕈᑎᑦ ᐊᑐᐃᓐᓇᕈᖅᑕᐅᓪᓗᑎᑦ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ. ᒪᐃᒃ ᕘᒐᓴᓐ 

ᓇᓗᓇᐃᖅᓯᓪᓗᓂ ᑕᐃᑲᓂ 1982 ᖃᐅᔨᓴᐃᓂᖃᓚᐅᕐᖓᑕ ᔫᓂᐅᑎᓪᓗᒍ ᐃᓂᖃᕐᕕᐅᔪᒥᑦ ᐱᖓᓐᓇᖅᐸᓯᖓᓂ ᓴᓂᕋᔭᒃ ᐊᒻᒪᓗ 

ᖃᐅᔨᓴᐃᓂᖃᖅᑐᑎᑦ ᕿᑐᕐᖏᐅᕐᕕᒋᕙᑦᑕᖏᓐᓂᑦ.  

 

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᑐᑭᓯᒋᐊᕈᑎᔅᓴᑲᓐᓂᕐᓂᑦ ᐱᒍᒪᔪᑦ ᖃᓄᖅ ᑕᒪᓐᓇ 

ᖃᖓᑦᑕᖅᑎᑕᐅᓯᒪᔪᒃᑯᑦ ᖁᖓᓯᕐᒥᐅᑕᓕᖅᓱᐃᓂᖅ ᐊᑐᖅᑕᐅᓲᖑᒻᒪᖔᖅ ᐊᒻᒪᓗ ᓇᓪᓕᐊᓐᓄᑦ ᐊᑐᖅᑕᐅᒐᔭᕐᒪᖔᖅ. ᐊᕙᑎᓕᕆᔨᒃᑯᑦ 

ᑭᒡᒐᖅᑐᐃᔨᖏᑦ ᐊᑐᐃᓐᓇᕈᐃᓪᓗᑎᑦ ᖃᓄᖅ ᑕᒪᓐᓇ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᓕᕆᐊᔅᓴᖏᓐᓂᑦ ᐊᑐᖃᑦᑕᕐᓂᖅ ᑭᕙᓪᓕᖅ 

ᐊᕕᑦᑐᖅᓯᒪᕕᐊᓂ ᐱᖃᓯᐅᑎᓪᓗᒋᑦ ᖃᐅᔨᓴᕈᑕᐅᓯᒪᔪᑦ ᐊᒻᒪᓗ ᑖᒃᑯᐊ ᐃᓚᐅᖃᑕᐅᓂᕆᔭᖏᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᑦ. ᐱᑕᖃᓚᐅᖅᑯᖅ ᐸᐃᑉᐹᓂᑦ ᓈᕆᒋᐊᓕᓐᓂᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓄᑦ ᐱᔾᔪᑎᓕᓐᓂ 

ᖁᖓᓯᕐᒥᐅᑕᓕᖅᓱᐃᓂᕐᒥᑦ ᐊᑐᖅᑕᐅᖃᑦᑕᖅᓯᒪᔪᓂᑦ ᓇᓄᕐᓄᑦ ᐊᒻᒪᓗ ᑐᖁᕋᕈᑕᐅᓪᓗᑎᑦ ᑭᓯᐊᓂ ᐊᕙᑎᓕᕆᔨᒃᑯᑦ ᐊᒻᒪᓗ 

ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᔾᔨᒋᐊᒃᑲᓂᖅᑐᑎᑦ ᑖᒃᑯᐊ ᖃᐅᔨᓴᕈᑎᓄᑦ ᐅᓪᓗᒥᐅᔪᖅ ᐊᑐᖅᑕᐅᕙᑦᑐᑦ 

ᒥᑭᓂᖅᓴᐅᓕᕐᖓᑕ ᐊᖏᓂᖏᑦ ᐊᒻᒪᓗ ᐅᖁᒪᐃᓐᓂᕆᔭᖏᑦ ᖁᖓᓯᕐᒥᐅᑕᐃᑦ ᑕᒪᓐᓇᓗ ᐱᒋᐊᕐᓂᖓᓂᑦ ᐋᖅᑭᐅᒪᓂᕆᔭᖓ 

ᐊᐅᓚᓂᖃᑦᑎᐊᖅᑯᖅ ᐊᒻᒪᓗ ᓇᓗᓇᐃᖅᓯᒍᑕᐅᓪᓗᑎᑦ ᐊᐅᓚᑕᐅᓂᖏᓐᓄᑦ ᑐᑦᑐᐃᑦ. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᑦ ᐃᓱᒫᓘᑎᖃᖅᑐᑎᑦ ᑐᑦᑐᒥ ᖁᖓᓯᕐᒥᐅᑕᓕᖅᓯᒪᔪᒥᓂᕐᒥᑦ ᑕᐃᑲᙵᑦ 2008-2011 ᑖᓐᓇᓗ 

ᐋᖅᑭᑦᑎᐊᖅᓯᒪᙱᑦᑐᒥᓂᐅᓪᓗᓂ ᐋᓐᓂᕈᑕᐅᓕᖅᑐᓂᓗ ᐆᒫᔪᕐᒧᑦ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑭᐅᓪᓗᑎᑦ ᑕᒪᓐᓇ 

ᖃᓄᐃᓐᓂᐅᔪᒥᓂᖅ ᐋᖅᑭᑦᑎᐊᖅᓯᒪᙱᓂᕐᒧᑦ ᐊᒻᒪᓗ ᑕᒪᓐᓇ ᐆᑦᑑᑎᒋᔭᐅᕙᑦᑐᓂᑦ ᐃᓕᓐᓂᐊᑎᑦᑎᒍᑕᐅᔪᓂᑦ 

ᖁᖓᓯᕐᒥᐅᑕᓕᖅᓱᐃᓂᕐᒥᑦ ᐱᓕᕆᔨᓄᑦ. ᑖᒃᑯᐊ ᕿᑭᖅᑖᓗᒻᒥ ᐆᒪᓕᕆᔨᒃᑯᑦ ᑲᑎᒪᔨᖏᑦ ᓇᒻᒥᓂᖅᓱᕐᓗᑎᑦ 

ᑲᑎᒪᖃᑎᖃᒃᑲᓐᓂᕈᒪᓂᕋᖅᑯᑦ ᑖᒃᑯᓂᖓ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ ᑐᓴᕆᐊᕐᓂᖅᑕᖃᓚᐅᖅᑎᓪᓗᒍ 

ᑕᒪᓐᓇ ᐊᕐᓇᓗᐃᑦ ᐱᔭᐅᔪᓐᓇᕐᓂᖏᑦ ᐊᒻᒪᓗ ᓯᕗᓂᑦᑎᓐᓂ ᓂᕕᖓᑖᓕᖅᓱᐃᓂᕐᒨᖓᔪᓂᑦ.  

 

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᑦ ᐅᖃᖅᑐᑎᑦ ᑖᒃᑯᐊ ᐅᖃᐅᓯᕆᔭᐅᓂᐊᕐᓗᑎᑦ ᐃᓗᓕᓕᒫᕆᔭᖏᓪᓗ 

ᑭᖑᓪᓕᕐᒥ ᑲᑎᒪᓂᔅᓴᖓᓂᑦ. ᐅᖃᐅᓯᔅᓴᖃᕐᕕᐅᓚᐅᙱᓚᖅ ᐱᔾᔪᑎᓕᒃ ᑎᑎᕋᕆᐊᙵᖅᓯᒪᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎ ᑕᐃᑲᓂ 

ᑐᓴᕆᐊᕐᓂᖃᖅᑎᓪᓗᒋᑦ. 

  



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 12 ᑖᒃᑯᓇᙵᑦ 45 

 

3.7  ᐃᒡᓗᓕᒃ 

ᐅᓪᓗᖓ: ᔭᓄᐊᕆ 16, 2019 

ᑭᒡᒐᖅᑐᐃᔨᐅᔪᑦ: 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᔮᓐ ᕆᖕᕉᔅ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᑭᕙᓪᓕᖅ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᒥᑦᔅ ᑳᒻᐳᓪ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗ ᐅᐊᖕᓇᖓᓄᑦ ᐊᐅᓚᑦᑎᔨ: ᓯᑳᑦ ᔮᓐᓴᓐ 

 ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᖅᑎ: ᓯᐅᕈ ᕋᐃ 

 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᑦ ᐊᐅᓚᑦᑎᓂᕐᒧᑦ ᐆᒪᔪᓂᑦ ᖃᐅᔨᓴᖅᑎ: ᑲᐃᐅᓪ ᐅᕆᑦᓯ 

 ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐱᓕᕆᓕᒪᓂᕐᓴᖅ ᓂᕐᔪᑎᓄᑦ ᐅᖃᐅᔾᔪᐃᔨ: ᒪᐃᑯ ᕘᕈᓴᓐ 

 ᑐᓵᔨ, ᑕᐃᑕᔅ ᐊᕐᓇᑲᓪᓚᒃ 

 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓵᓕ ᐃᓄᐊᕋᖅ 

 ᐃᒡᓗᓕᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᑲᑎᒪᔩᑦ 

o ᓯᒥᐅᓂ ᐃᓯᒐᐃᑦᑐᖅ 

o ᒋᑎᐅᓂ ᑐᒐᐅᖃᒃ 

o ᓈᑕᓖᓄ ᐱᐅᒍᑦᑐᖅ 

o ᑖᓂᐅᓪ ᐊᑭᑦᑎᖅ 

o ᒥᓴᓚᓐ ᐊᒫᖅ 

o ᑕᐃᕙᑦ ᐊᕿᐊᕈᖅ 

o ᐃᐊᑦᕗᑦ ᐊᑕᒍᑦᑖᓗᒃ 

o ᔭᐃᑲᕝ ᒪᓕᑭ 

 

ᐅᖃᐅᓯᒃᓴᑦ ᐊᒻᒪ ᐊᐱᖁᑎᒃᓴᑦ: 

ᐅᖃᖃᑎᒌᓂᐅᔪᑦ ᐃᒡᓗᓕᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐱᖃᓯᐅᑎᔪᑦ ᐃᓱᒪᒋᔭᐅᓯᒪᔪᑦ ᑐᖁᖃᑦᑕᖅᑐᑦ ᐳᕆᓐᔅ 

ᓴᐅᕈᔅ ᕿᑭᖅᑕᖅ, ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐃᓚᐅᖃᑕᐅᓂᖏᑦ ᖃᐅᔨᓴᕐᓂᐅᔪᓂᑦ, ᖁᒻᒧᐊᑦᑎᑕᐅᓯᒪᔪᒃᑯᑦ 

ᓇᓗᓇᐃᒃᑯᑕᓂᑦ ᖁᖓᓯᕈᖅᓯᖃᑦᑕᓂᕐᒧᑦ ᐱᓕᕆᐊᒥᑦ ᕿᑭᖅᑖᓗᒻᒧᑦ, ᐊᒻᒪ ᐃᓚᓕᐅᔾᔭᐅᓪᓗᑎ ᐃᓄᐃᑦ ᖃᐅᔨᒪᔭᑐᖃᖏᑦ 

ᖃᐅᔨᓴᐅᑎᒥᓂᕐᓄᑦ ᖃᓄᐃᓐᓂᕆᔭᖏᓐᓄᑦ.  

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᑦ ᐱᒍᒪᓂᕋᖅᑐᑎᑦ 2018 ᑲᑎᖅᓱᖅᓯᒪᔪᓂᑦ ᖃᐅᔨᓴᕐᓂᐅᔪᓂᑦ ᑕᐃᑯᖓ 

ᐳᕆᓐᔅ ᓴᐅᕈᕐᔅ ᕿᑭᖅᑕᖓᓂᑦ ᑐᖁᕋᕐᕕᐅᑐᐃᓐᓇᖃᑦᑕᖅᓯᒪᔪᒥᒃ, ᓴᓪᓘᓗᐊᖅᑐᓂᑦ ᐊᒻᒪᓗ ᓴᙲᓗᐊᖅᑐᓂᑦ ᑐᑦᑐᓂᑦ 

ᖃᐅᔨᓴᖅᑕᐅᓯᒪᔪᓂᑦ. ᐱᓕᕆᖃᑕᐅᔪᓕᒫᑦ ᐊᖏᖃᑎᒌᑦᑐᑎᑦ ᓯᕗᓂᑦᑎᓐᓂ, ᑕᐃᒪᐃᒍᓐᓇᖅᑲᑦ, ᑕᒪᒃᑯᐊ ᖃᐅᔨᓴᕈᑎᔅᓴᐃᑦ 

ᐱᔭᐅᖃᑦᑕᓕᕐᓗᑎᑦ ᑕᐃᒃᑯᓂᖓ ᐊᒥᓱᒻᒪᕆᓐᓂᑦ ᑐᖁᕋᕐᕕᐅᑐᐃᓐᓇᖃᑦᑕᖅᑐᓂᑦ ᖃᐅᔨᓴᖅᑕᐅᓯᒪᓕᖅᑐᓂᑦ. ᑖᒃᑯᐊ ᐊᖑᓇᓱᒃᑏᑦ 

ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᑦ ᐱᖃᑕᐅᒍᒪᓪᓗᑎᑦ ᖃᐅᔨᓴᕐᓂᐅᔪᓂᑦ ᐱᑕᖃᑐᐊᕋᐃᑉᐸᑦ ᐊᒻᒪᓗ ᐊᒥᓲᓂᖅᓴᐃᑦ ᐃᓄᐃᑦ 

ᐃᓚᐅᖃᑕᐅᓕᕐᓗᑎᑦ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᐅᔪᓂᑦ ᐊᒻᒪᓗ ᐸᕐᓇᐃᓂᐅᔪᓂᑦ.  

ᐊᓯᖏᑎᑐᑦ ᑲᑎᒪᓃᑦ ᐅᖃᐅᓯᐅᓚᐅᕆᕗᑦ ᐊᒥᓲᓂᕆᔭᖏᑦ ᐊᒪᕈᐃᑦ ᖃᐅᔨᓴᕐᓂᖃᖅᑎᓪᓗᒋᑦ ᑕᐃᒪᙵᓂᑦ 2014. ᐊᕙᑎᓕᕆᔨᒃᑯᑦ, 

ᕿᑭᖅᑖᓗᒻᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐅᖃᐅᓯᖃᖅᑐᑎᑦ 

ᒥᔅᓴᐅᔾᔭᐅᓯᒪᔪᓂᑦ ᐊᒪᕈᐃᑦ ᖃᑦᑎᐅᓂᖏᓐᓂᑦ ᕿᑭᖅᑕᒥ ᐊᒻᒪᓗ ᖃᑦᑎᐅᓂᖏᑦ ᖃᐅᔨᓴᖅᑕᐅᓯᒪᔪᑦ ᑕᐃᑲᙵᓂᑦ 2012 ᑭᓯᐊᓂᓗ 

ᑖᒃᑯᐊ ᐱᓕᕆᖃᑎᒌᑦᑐᓕᒫᑦ ᐊᖏᖃᑎᒌᑦᑐᑎᑦ ᑕᒪᒃᑯᐊ ᑐᑦᑐᐃᑦ ᖃᑦᑎᐅᓂᕆᔭᖏᑦ ᐊᑦᑐᐃᒍᑕᐅᓗᐊᙱᒻᒪᑕ ᐊᒪᕈᕐᓄᑦ ᕿᑭᖅᑖᓗᒻᒥ.  

ᑕᑯᔅᓴᐅᓂᖃᖅᑎᑦᑎᓚᐅᖅᑎᓪᓗᒋᑦ ᑭᕙᓪᓕᕐᒥ ᑐᑦᑐᐃᑦ ᖃᐅᔨᓴᖅᑕᐅᓂᖏᓐᓄᑦ ᐱᓕᕆᐊᔅᓴᐅᔪᓂᑦ, ᐅᖃᐅᓯᐅᓯᓐᓈᖅᑐᑎᑦ 

ᖃᓂᒋᔭᖏᓐᓃᑦᑐᑦ ᖃᐅᔨᓴᕐᓂᕐᒧᑦ ᖁᖓᓯᕐᒥᐅᑕᓕᖅᓱᖅᑕᐅᓗᑎᑦ ᕿᑭᖅᑖᓗᒻᒥ. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖑᔪᑦ ᓇᓗᓇᐃᖅᓯᓪᓗᑎᑦ ᑐᑭᓯᒋᐊᕈᑎᓂᑦ ᐱᒃᑲᓐᓂᕈᒪᓂᕋᖅᑐᑎᑦ ᖁᖓᓯᕐᒥᐅᑕᓕᖅᓱᐃᓂᕐᒥᑦ ᑭᓯᐊᓂ ᑖᒃᑯᐊ 

ᐊᖏᓂᕆᔭᖏᑦ ᓈᒻᒪᒋᔭᐅᑦᑎᐊᕋᑎᑦ ᑕᑯᔅᓴᐅᑎᑦᑎᓂᖃᖅᑎᓪᓗᒋᑦ. ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᒋᐊᖅᑐᑎᑦ ᑕᒪᓐᓇ 

ᖁᖓᓯᕐᒥᐅᑕᓕᖅᓱᐃᓂᖅ ᑕᑯᔅᓴᐅᑎᑕᐅᔪᓂᑦ ᐱᑐᖃᐅᓂᖅᓴᐅᓂᕋᖅᑕᐅᓪᓗᑎᑦ ᐊᒻᒪᓗ ᐱᔾᔪᑎᒋᓗᒍ ᑕᒪᓐᓇ ᖃᖓᑕᓂᕐᒧᑦ 

ᒪᓕᑦᑕᐅᔭᕆᐊᓖᑦ ᓇᔅᓴᕈᓐᓇᓚᐅᙱᒻᒪᑕ ᑕᕝᕗᖓ ᑲᑎᒪᓂᕐᒧᑦ. ᕿᑭᖅᑖᓗᒻᒥ ᐆᒪᔪᓕᕆᔩᑦ ᑲᑎᒪᔨᖏᑦ, ᒪᐃᒃ ᕘᒐᓴᓐ, ᐅᖃᕆᐊᖅᑐᒥ 

ᑕᒪᓐᓇ ᐱᙳᐊᓄᑦ ᖁᖓᓯᕐᒥᐅᑕᓕᖅᓱᐃᓂᖅ ᓂᕈᐊᕆᔭᐅᒍᓐᓇᖅᑯᖅ ᐊᖏᓂᓪᓚᑦᑖᖓᓂᑦ ᑕᑯᔪᒪᑉᐸᑕ ᐊᒻᒪᓗ ᐅᖁᒪᐃᓐᓂᖏᓐᓂᑦ 

ᑖᒃᑯᓄᖓ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᐊᒻᒪᓗ ᐊᑲᐅᙱᓕᐅᕈᑕᐅᖃᑦᑕᖅᓯᒪᓕᖅᑐᑎ ᐊᖅᑯᑎᓄᑦ 

ᖃᐅᔨᒪᔭᐅᔪᑦ ᓄᐊᕐᕙᐃᒥ. ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐅᖃᖅᑐᑎ ᑕᒪᓐᓇ ᑐᑭᓯᒋᐊᕈᑎᖃᕐᓂᖅ ᖁᖓᓯᕐᒥᐅᑕᓕᖅᓱᐃᓂᕐᒧᑦ 

ᐊᑑᑎᖃᑦᑎᐊᕋᔭᕐᖓᑦ ᐊᑐᖅᑕᐅᓗᓂ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᑦ ᐊᑐᓕᖅᑎᑦᑎᑎᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᐊᑐᓕᖅᑎᑕᐅᓗᑎᑦ ᓄᓇᒥᑦ ᐊᑐᕐᓂᒃᑯᑦ ᐅᖃᐅᓯᖃᖅᑎᓪᓗᒋᑦ.  

ᐊᕙᑎᓕᕆᔨᒃᑯᑦ ᐅᖃᐅᓯᖃᕆᐊᒃᑲᓂᖅᑐᑎᑦ ᐱᔾᔪᑎᓕᓐᓂᑦ ᐱᓂᕐᓗᒍᑕᐅᖃᑦᑕᖅᓯᒪᓕᖅᑐᓂᑦ ᐊᕐᓇᓗᐃᑦ ᐱᔭᐅᖃᑦᑕᕐᓂᖏᓐᓄᑦ.  



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 13 ᑖᒃᑯᓇᙵᑦ 45 

 

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓪᓗᑎᑦ ᐅᖃᐅᓯᖃᕈᒪᓂᕋᖅᑐᑎᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥ 

ᐃᓗᓕᓕᒫᖏᑎᒍᑦ. ᐅᖃᐅᓯᔅᓴᖃᕐᕕᐅᓚᐅᙱᓚᖅ ᐱᔾᔪᑎᓕᒃ ᑎᑎᕋᕆᐊᙵᖅᓯᒪᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎ ᑕᐃᑲᓂ 

ᑐᓴᕆᐊᕐᓂᖃᖅᑎᓪᓗᒋᑦ. 

 

3.8  ᐃᒃᐱᐊᕐᔪᒃ 

ᐅᓪᓗᖓ: ᔭᓄᐊᕆ 17, 2019 

ᑭᒡᒐᖅᑐᐃᔨᐅᔪᑦ: 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᔮᓐ ᕆᖕᕉᔅ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᑭᕙᓪᓕᖅ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᒥᑦᔅ ᑳᒻᐳᓪ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗ ᐅᐊᖕᓇᖓᓄᑦ ᐊᐅᓚᑦᑎᔨ: ᓯᑳᑦ ᔮᓐᓴᓐ 

 ᓄᓇᕗᑦ ᒐᕙᒪᒃᑯᑦ – ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᖓ; ᒫᑎᐅ ᐊᑭᑯᓗ  

 ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᖅᑎ: ᓯᐅᕈ ᕋᐃ 

 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᑦ ᐊᐅᓚᑦᑎᓂᕐᒧᑦ ᐆᒪᔪᓂᑦ ᖃᐅᔨᓴᖅᑎ: ᑲᐃᐅᓪ ᐅᕆᑦᓯ 

 ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐱᓕᕆᓕᒪᓂᕐᓴᖅ ᓂᕐᔪᑎᓄᑦ ᐅᖃᐅᔾᔪᐃᔨ: ᒪᐃᑯ ᕘᕈᓴᓐ 

 ᑐᓵᔨ, ᑕᐃᑕᔅ ᐊᕐᓇᑲᓪᓚᒃ 

 ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖑᔪᓂᑦ ᑲᑎᒪᔩᑦ 

o ᕚᓗᕆ ᖃᐅᓐᓇᖅ 

o ᔪᐃᓕ ᖃᒪᓂᖅ 

o ᑯᓐᓇ ᐃᓅᒍ 

o ᕉᓚᓐ ᑕᖅᑐ 

o ᐹᓪ ᐃᔭᖏᐊᖅ 

o ᔫᓇ ᐆᔪᑯᓗᒃ 

o ᔭᐊᓂᕗᕐ ᐸᐅᓗᓯ 

 

ᐅᖃᐅᓯᒃᓴᑦ ᐊᒻᒪ ᐊᐱᖁᑎᒃᓴᑦ: 

ᐅᖃᖃᑎᒌᓐᓂᖅ ᑖᒃᑯᓇᙵᑦ ᐃᑲᔪᖅᑎᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ ᐱᖃᓯᐅᑎᓪᓗᑎᑦ ᖃᐅᔨᓴᕐᓂᐅᓯᒪᔪᓂᑦ, 

ᐊᖑᓪᓗᐃ-ᑖᒃᑯᑐᐊᖅ ᐱᔭᐅᔪᓐᓇᕐᓂᖏᓐᓂᑦ, ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ ᐃᓚᐅᖃᑕᐅᓂᖏᓐᓂᑦ 

ᖃᐅᔨᓴᕐᓂᐅᔪᒥᑦ, ᖃᖓᑦᑕᖅᑎᑕᐅᓯᒪᔪᒃᑯᑦ ᖁᖓᓯᕐᒥᐅᑕᓕᖅᓱᐃᓂᖅ ᐱᓕᕆᐊᔅᓴᖅ ᕿᑭᖅᑖᓗᒻᒧ, ᐊᒻᒪᓗ ᑲᑎᖅᓱᖅᑕᐅᓪᓗᑎᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᖃᐅᔨᓴᕐᓂᐅᓯᒪᔪᑦ.  

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ ᐱᖃᑕᐅᒍᒪᓂᕋᖅᑐᑎᑦ ᓴᖅᑭᑐᔅᓴᒫᒥ ᖃᐅᔨᓴᕐᓂᐅᔪᒥᑦ ᑕᐃᑲᓂ 

ᐃᓂᖃᕐᕕᖓᓂᑦ ᐊᒻᒪᓗ ᐸᕐᓇᓐᓂᖓᓃᓕᖅᑎᓪᓗᒋᑦ. ᐅᖃᐅᓯᐅᓯᓐᓈᖅᑐᓂ ᖃᐅᔨᓴᕐᓂᖅᖃᖅᑎᓪᓗᒋᑦ ᐃᓂᖃᕐᕕᓂᑦ ᐊᒻᒪᓗ ᖃᓄᖅ 

ᑖᒃᑯᐊ ᐊᕙᑎᓕᕆᔨᒃᑯᑦ ᑲᒪᒋᔭᖃᖅᐸᒻᒪᖔᖅ ᓯᓚᐅᑉ ᒥᔅᓵᓄᑦ ᐊᒻᒪᓗ ᐊᐅᓚᐅᓯᕆᔾᔪᑎᓄᑦ ᐊᑲᐅᙱᓕᐅᕈᑕᐅᔪᓂᑦ ᐊᒻᒪᓗ ᖃᓄᖅ 

ᑖᒃᑯᐊ ᐊᑦᑐᐃᓂᖃᓲᖑᒻᒪᖔᑕ ᖃᐅᔨᓴᕐᓂᐅᔪᓂᑦ. ᐅᖃᐅᓯᐅᒻᒪᕆᓚᐅᕆᕗᖅ ᑖᒃᑯᐊ ᐊᕐᓇᓪᓗᐃᑦ ᐱᔭᐅᖃᑦᑕᕐᓂᖏᑦ ᑖᒃᑯᓇᙵᑦ 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᖃᓄᐃᓕᐅᖓᓂᕆᔭᖏᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ, ᕿᑭᖅᑖᓗᒻᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᑦᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒋᐊᖁᔭᐅᓪᓗᑎᑦ ᑰᑕᖏᑦ ᐊᒻᒪᓗ ᐲᖅᑕᐅᓗᑎᑦ 

ᐊᐳᖅᑕᕈᑕᐅᔪᑦ ᐊᕐᓇᓪᓗᐃᑦ ᐱᔭᐅᒍᓐᓇᕐᓂᖏᓐᓂᑦ.  

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ ᐱᔪᒪᓂᖃᖅᑐᑎᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖁᖓᓯᕐᒥᐅᑕᓕᖅᓱᐃᓂᕐᒥᑦ 

ᒪᓕᑦᑐᒍ ᖃᓄᐃᓐᓂᐅᔪᖅ ᕚᕙᓐᓛᓐ ᐅᔭᕋᓐᓂᐊᕐᕕᖓᓂ ᑐᑦᑐᖏᓐᓂᑦ ᐅᐊᓐᓇᖓᑕ ᕿᑭᖅᑖᓗᒃ. ᐊᑕᐅᓯᖅ ᑲᑎᒪᔨ ᐊᐱᕆᓪᓗᓂ 

ᑕᒪᓐᓇ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᓕᕆᐊᔅᓴᖅ ᓴᖅᑭᖅᑕᐅᒍᓐᓇᕐᒪᖔᖅ ᐊᕙᑎᓕᕆᔨᒃᑯᓐᓂᑦ ᐊᖅᑯᑎᒥᑦ ᓴᖅᑭᖅᑐᖃᕋᑖᓚᐅᖅᑎᓪᓗᒍ 

ᓂᒋᖓᓂ ᓄᓘᔮᑦ ᖃᓄᐃᓐᓂᐅᓚᐅᕐᒪᖔᑕ ᑭᖑᓂᐊᒍᑦ. ᐃᓱᒫᓘᑎᑕᖃᓇᐅᕆᔪᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᓐᓂᑦ ᖁᓛᒎᓖᑦ ᒥᔅᓵᓄᑦ ᐊᖑᔮᖃᖃᑦᑕᕐᓂᖏᓐᓂᑦ ᐊᒻᒪᓗ ᖃᖓᑕᖃᑦᑕᕐᓂᖏᓐᓂᑦ ᐊᑦᑎᑐᐃᒻᒪᕆᐅᓪᓗᑎ. ᑖᒃᑯᐊ 

ᐊᕙᑎᓕᕆᔨᒃᑯᑦ ᑭᒡᒐᑐᖅᑎᖏᑦ ᓇᓗᓇᐃᕆᓪᓗᑎᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ ᓇᓪᓕᐊᑐᐃᓐᓇᖅ 

ᖃᖓᑕᓲᖅ ᐊᖑᔮᖃᕐᓂᖅᑲᑦ ᑐᑦᑐᒥ, ᑖᓐᓇ ᖃᐅᔨᓴᖅᑐᖅ ᓇᓗᓇᐃᖅᓯᖃᑦᑕᕆᐊᖃᕋᔭᖅᑯᖅ ᐸᒥᐅᖏᓐᓂᑦ, ᓇᒦᓐᓂᖏᓐᓂᑦ ᐊᒻᒪᓗ 

ᐊᒥᐊᖏᑕ ᖃᖓᑕᓲᑦ, ᖃᑦᑎᒥᐅᓐᓂᕐᒪᖔᖅ, ᐊᒻᒪᓗ ᐅᓂᒃᑲᐅᓯᕆᓗᓂᒃ ᓄᓇᕗᑦ ᒐᕙᒪᒃᑯᓐᓄᑦ. ᑖᒃᑯᐊ ᐊᖑᓇᓱᒃᑏᑦ 

ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐸᕐᓇᑐᑦ ᖁᖓᓯᕐᒥᐅᑕᓕᖅᓱᐃᓂᕐᒥᑦ ᐱᓕᕆᐊᔅᓴᐃᑦ ᑭᖑᓪᓕᕐᒥ ᑲᑎᒪᓂᖃᓕᖅᑲᑕ.  

ᐅᖃᐅᓯᔅᓴᖃᕐᕕᐅᓚᐅᙱᓚᖅ ᐱᔾᔪᑎᓕᒃ ᑎᑎᕋᕆᐊᙵᖅᓯᒪᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎ ᑕᐃᑲᓂ ᑐᓴᕆᐊᕐᓂᖃᖅᑎᓪᓗᒋᑦ. ᑖᒃᑯᐊ 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓪᓗᑎᑦ ᐅᖃᐅᓯᖃᕈᒪᓂᕋᖅᑐᑎᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥ 

ᐃᓗᓕᓕᒫᖏᑎᒍᑦ.  



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 14 ᑖᒃᑯᓇᙵᑦ 45 

 

 

3.9  ᒥᑦᑎᒪᑕᓕᒃ 

ᐅᓪᓗᖓ: ᔭᓄᐊᕆ 18, 2019 

ᑭᒡᒐᖅᑐᐃᔨᐅᔪᑦ: 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᔮᓐ ᕆᖕᕉᔅ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᑭᕙᓪᓕᖅ ᐊᕕᒃᑐᖅᓯᒪᔪᒥᑦ ᓂᕐᔪᑎᓂᒃ ᐆᒪᔪᓕᕆᔨ: ᒥᑦᔅ ᑳᒻᐳᓪ 

 ᓄᓇᕗᑦ ᒐᕙᒪᒃᑯᑦ − ᐊᕙᑎᓕᕆᔨᒃᑯᑦ, ᕿᑭᖅᑖᓗ ᐅᐊᖕᓇᖓᓄᑦ ᐊᐅᓚᑦᑎᔨ: ᓯᑳᑦ ᔮᓐᓴᓐ 

 ᓄᓇᕗᑦ ᑐᓐᖓᕕᒃ ᑎᒥᖓᑦ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᖅᑎ: ᓯᐅᕈ ᕋᐃ 

 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᑦ ᐊᐅᓚᑦᑎᓂᕐᒧᑦ ᐆᒪᔪᓂᑦ ᖃᐅᔨᓴᖅᑎ: ᑲᐃᐅᓪ ᐅᕆᑦᓯ 

 ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐱᓕᕆᓕᒪᓂᕐᓴᖅ ᓂᕐᔪᑎᓄᑦ ᐅᖃᐅᔾᔪᐃᔨ: ᒪᐃᑯ ᕘᕈᓴᓐ  

 ᑐᓵᔩᑦ, ᐊᐃᕝᕙᓚᕼᐋ ᑯᑉᓗ 

 ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᐊᐃᒥ ᕿᓕᖅᑎ 

o ᑕᐃᕙᑦ ᖃᒪᓂᖅ 

o ᐃᓚᐃᔭ ᓇᓱᒃ 

o ᐃᐅᕆᕐ ᐆᑦᑐᕙ 

o ᑖᓂᐅ ᖁᐊᓴ 

o ᕚᓄᐅᓪ ᐃᓄᐊᕋᖅ 

o ᐃᓅᑭ ᐃᓄᐊᕋᖅ 

 

ᐅᖃᐅᓯᒃᓴᑦ ᐊᒻᒪ ᐊᐱᖁᑎᒃᓴᑦ: 

ᐅᖃᖃᑎᒌᑦᑐᑎᑦ ᑖᒃᑯᐊ ᒥᑦᑎᒪᑕᓕᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐱᖃᓯᐅᔾᔭᐅᓪᓗᑎᑦ ᖃᐅᔨᓴᕈᑕᐅᓯᒪᔪᑦ, 

ᖃᖓᑦᑕᖅᑎᑕᐅᓯᒪᔪᒃᑯᑦ ᖁᖓᓯᕐᒥᐅᑕᓕᖅᓱᐃᓂᖅ ᑕᐃᑲᓂ ᐅᐊᓐᓇᖓᓂᑦ ᕿᑭᖅᑖᓘᑉ, ᐊᒻᒪᓗ ᐊᑦᑐᐃᓂᐅᖃᑦᑕᖅᓯᒪᓴᓕᖅᑐᑦ 

ᐱᔾᔪᑎᒋᓪᓗᒋ ᐱᓕᕆᐊᖑᔪᒥᑦ ᓄᓘᔮᓂ.  

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐃᓱᒫᓘᑎᖃᖅᑐᑎᑦ ᒪᑐᐃᖓᓂᖅᑎᑕᐅᓚᐅᖅᑐᓂᑦ ᐃᓚᐅᖃᑕᐅᒍᒪᔪᓄᑦ 

ᐊᑐᐃᓐᓇᐅᑎᑕᐅᓚᐅᖅᑐ 2018 ᐊᒻᒪᓗ ᑖᒃᑯᐊ ᖃᐅᔨᒪᓗᐊᙱᓐᓂᖏᑦ ᐊᖑᓇᓱᓐᓂᕐᒥᑦ ᐅᕝᕙᓘᓐᓃᑦ ᑐᑦᑐᓂᑦ ᓇᓗᓇᐃᕆᓂᕐᒥᑦ. 

ᑖᒃᑯᐊ ᐱᓕᕆᖃᑎᒌᑦᑐᑦ ᐅᖃᐅᓯᖃᖅᑐᑎᑦ ᖃᐅᔨᓴᕐᓂᐅᑉ ᐃᑎᓂᖓᓂᑦ ᐊᒻᒪᓗ ᐊᔾᔨᒌᙱᑦᑐᓂᑦ ᖃᐅᔨᓴᕈᑎᐅᔪᓂᑦ 

ᓇᓗᓇᐃᕆᓪᓚᕆᒃᑲᓗᐊᕐᒪᖔᑕ ᐊᖑᓪᓘᓂᖏᓐᓂᑦ ᐊᒻᒪᓗ ᐊᕐᓇᓘᓂᖏᓐᓂᑦ ᑕᐃᑲᓂ ᖃᐅᔨᓴᖅᑕᐅᓂᖃᖅᑎᓪᓗᒋᑦ.  

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᒥᑦᑎᒪᑕᓕᒻᒥ ᐃᓱᒫᓘᑎᖃᖅᑐᑎᑦ ᐊᑦᑐᐃᓂᐅᕙᑦᑐᓂᑦ ᕚᕙᓐᓛᓐᒥ ᐊᒻᒪᓗ 

ᐅᖃᖅᑐᑎᑦ ᓄᓘᔮᑦ ᖃᓂᒋᔭᖏᓐᓃᑎᓪᓗᒋᑦ ᐃᑲᔪᖅᑕᐅᔭᕆᐊᖃᕐᓂᖅᐸᐅᕗᑦ ᑲᒪᒋᔭᖃᖅᑎᓪᓗᒋᑦ ᐅᔭᕋᓐᓂᐊᓂᕐᒥᑦ. 

ᓂᙵᐅᒪᓂᖅᑕᖃᖅᑐᓂᓗ ᓈᒻᒪᒋᔭᐅᓯᒪᔪᓂᑦ ᐱᕙᓪᓕᐊᓂᐅᔪᓂᑦ ᐊᒥᓱᕈᕆᐊᖅᑕᐅᓂᖏᓐᓂᑦ ᐊᒻᒪᓗ ᓈᒻᒪᒋᔭᐅᓯᒪᔪᓂᑦ ᒥᓂᔅᑕᒧᑦ. 

ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐅᖃᖅᑐᑎᓪᓗ ᑖᒃᑯᐊ ᐃᓛᒃᑰᓕᖅᑎᑕᐅᓗᑎ ᐅᐊᓐᓇᖓᓂᑦ ᐊᒻᒪᓗ 

ᓂᒋᕐᒥ ᕿᑭᖅᑖᓗᒻᒥ ᐊᐅᓚᑦᑎᓂᕐᒧᑦ ᐃᓂᖃᕐᕕᒋᔭᖏᑦ.  

ᑖᒃᑯᐊ ᑕᑯᔅᓴᐅᑎᑕᐅᓚᐅᖅᑎᓪᓗᒋᑦ ᐊᕙᑎᓕᕆᔨᒃᑯᓐᓂᑦ ᑭᕙᓪᓕᖅ ᑐᑦᑐᐃᑦ ᖃᐅᔨᓴᖅᑕᐅᓂᖏᓐᓄᑦ ᐱᓕᕆᐊᖑᔪᒥᑦ 

ᐅᖃᐅᓯᖃᓚᐅᖅᑐᑎᓪᓗ ᖁᖓᓯᕐᒥᐅᑕᓕᖅᓱᐃᓂᕐᒥᑦ ᖃᐅᔨᓴᕈᑎᖃᕐᓗᑎᑦ ᐊᒻᒪᓗ ᖃᓄᖅ ᑖᒃᑯᐊ ᐊᑐᖅᑕᐅᓲᖑᒻᒪᖔᑕ ᓄᓇᒥ. 

ᐃᓱᒫᓘᑎᖃᖅᑐᑎᓪᓗᒍ ᖁᖓᓯᕐᒥᐅᑕᓕᖅᓱᐃᓂᕐᒥᑦ ᐆᒪᔪᕐᓂᑦ ᓴᓗᑦᑎᐸᓪᓕᐊᔪᓂᑦ ᐱᔾᔪᑎᒋᓪᓗᒋᑦ ᑖᒃᑯᐊ ᖁᖓᓯᕐᒥᐅᑕᖏᑦ. ᓄᓇᕗᑦ 

ᒐᕙᒪᒃᑯᑦ ᑭᐅᓪᓗᑎ ᑕᒪᓐᓇ ᒪᓕᒃᑲᔭᖅᑐᖅ ᓇᓪᓕᐊ ᑐᑦᑐ ᐊᑐᑦᑎᐊᑐᐊᖅᑲᑦ ᖁᖓᓯᕐᒥᐅᕐᑕᕐᒥᓂᑦ ᐊᒻᒪᓗ ᖃᓄᑎᒌᕈᓐᓇᕐᒪᖔᖅ 

ᑕᐃᓐᓇ ᖁᖓᓯᕐᒥᐅᑕᖅ. ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᒪᕐᕈᐃᑎᖅᑐᑎᑦ ᑐᑦᑑᓐᓂ ᐱᓂᕐᓗᒃᑐᖃᖃᑦᑕᖅᓯᒪᓕᕐᖓᑦ ᖁᖓᓯᕐᒥᐅᑕᖓ 

ᐱᔾᔪᑎᒋᓪᓗᒍ ᐊᒻᒪᓗ ᑖᒃᑯᐊ ᖃᓄᖅ ᖃᓄᐃᓐᓂᓯᒪᓕᖅᑐᑦ ᓯᕗᓂᑦᑎᓐᓂ ᐃᓕᓐᓂᐊᕈᑕᐅᓂᐊᕐᒪᖔᑕ ᑕᐃᒪᐃᒃᑲᓐᓂᖁᓇᒍ. 

ᐃᓱᒫᓘᑎᖃᖅᑐᑎᓪᓗ ᑐᑦᑐᒥ ᑐᖁᔪᖃᕐᓂᖅᑲᑦ ᖁᖓᓯᕐᒥᐅᑕᖓ ᐱᔾᔪᑎᒋᓪᓗᒍ, ᑕᐃᓐᓇᓗ ᑐᑦᑐ ᑰᑕᒥ ᐲᕆᐊᖃᓕᕋᔭᕐᖓᑦ.  

ᐅᖃᐅᓯᔅᓴᖃᕐᕕᐅᓚᐅᙱᓚᖅ ᐱᔾᔪᑎᓕᒃ ᑎᑎᕋᕆᐊᙵᖅᓯᒪᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎ ᑕᐃᑲᓂ ᑐᓴᕆᐊᕐᓂᖃᖅᑎᓪᓗᒋᑦ. 

ᑲᑎᒪᔩᑦ ᖃᐅᔨᓚᐅᖅᓯᒪᙱᓐᓂᕋᖅᑐᑦ ᑭᖑᓂᑦᑎᓐᓂ ᖃᓄᐃᓕᖓᖃᑦᑕᖅᓯᒪᒻᒪᖔᖅ ᐊᐅᓚᑦᑎᓂᕐᒧᑦ ᐸᕐᓇᐅᑎ ᐊᒻᒪᓗ ᑕᐃᒃᑯᐊ 

ᓄᑖᖑᙱᑦᑑᒐᓗᐊᑦ ᐅᖃᐅᓯᐅᓐᓂᕐᒪᖔᑕ ᐃᖅᑲᐅᒪᙱᓐᓂᕋᖅᑐᑎᑦ ᑕᐃᑲᓂ 2015 ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᑎᒍᑦ. ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓪᓗᑎᑦ ᐅᖃᐅᓯᖃᕈᒪᓂᕋᖅᑐᑎᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᒥ ᐃᓗᓕᓕᒫᖏᑎᒍᑦ. ᐱᔪᒪᓂᖅᑕᒐᓚᑦᑑᒐᓗᐊᖅ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᑉ ᒥᔅᓵᓄᑦ ᖃᑦᑎᓄᑦ ᑲᑎᒪᔨᓄᑦ 

ᑭᓯᐊᓂᓗ ᐅᖃᐅᓯᔅᓴᖃᕐᕕᐅᑲᓐᓂᕋᓂ ᑕᐃᑲᓂ ᑲᑎᒪᓂᕐᒥ.  



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 15 ᑖᒃᑯᓇᙵᑦ 45 

 

 

4.0  ᓇᐃᓈᕆᔪᑎᑦ  

ᑕᒪᐃᓐᓂᓕᒫᖅ 9 ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᕕᐅᒃᑲᓐᓂᕈᒪᔪᑦ ᖃᑦᑎᐅᓕᕐᓂᖏᓐᓂᑦ ᐊᒻᒪᓗ 

ᖃᐅᔨᓴᕐᓂᐅᑉ ᖃᓄᐃᓕᖓᓪᓚᑦᑖᕐᓂᖓᓂᑦ. ᑕᒪᐃᓐᓂᓕᒫᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 

ᐃᓚᐅᖃᑕᐅᒃᑲᓐᓂᕈᒪᓂᕋᖅᑐᑎᑦ ᐱᓕᕆᖃᑕᐅᓗᑎᑦ ᓄᓇᕗᑦ ᒐᕙᒪᒃᑯᑦ ᖃᐅᔨᓴᕐᓂᕐᒧᑦ ᐃᓗᓕᖏᓐᓂᑦ ᐊᒻᒪᓗ 

ᐸᕐᓇᑕᐅᕙᒌᖅᐸᓪᓕᐊᔪᓂᑦ. ᑕᒪᐃᓐᓂᓕᒫᐸᓗᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐱᔪᒪᓂᖃᖅᑯᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ ᖁᖓᓯᕐᒥᐅᑕᓕᖅᓱᐃᓂᕐᒥᑦ ᐱᓕᕆᐊᔅᓴᓂᑦ ᓯᕗᓂᑦᑎᓐᓂᑦ ᑕᕝᕗᖓ ᕿᑭᖅᑖᓗᒻᒧ. ᑖᒃᑯᐊ ᐃᖃᓗᐃᑦ, 

ᐸᓐᓂᖅᑑᖅ ᐊᒻᒪᓗ ᐃᒃᐱᐊᕐᔪᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᑐᓴᖅᓴᐅᓂᖅᐸᐅᓚᐅᖅᑯᑦ ᑲᑎᒪᔨᖏᑦ 

ᐃᑲᔪᖅᓱᐃᓂᕐᒥᓂᑦ ᖁᖓᓯᕐᒥᐅᑕᓕᖅᓱᐃᓂᕐᒥᑦ ᐱᓕᕆᐊᔅᓴᐅᔪᓂᑦ ᑭᓯᐊᓂᓗ ᑖᒃᑯᐊ ᑕᒪᐃᓐᓂᓕᒫᖅ ᐊᖑᓇᓱᒃᑏᑦ 

ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓪᓗᑎᑦ ᐅᖃᐅᓯᖃᒃᑲᓂᕐᓂᐊᕐᓂᕋᖅᑐᑎᑦ ᐊᖏᖅᓯᒪᓪᓚᕆᓐᓂᕋᓚᐅᙱᓂᕐᒥᓂᑦ. 

ᐊᒥᓱᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐱᔪᒪᓂᖃᖅᑐᑎᑦ ᐋᖅᑭᒋᐊᕆᓂᕐᒥᑦ ᐅᕝᕙᓘᓐᓃᑦ ᐋᖅᑭᒋᐊᕐᓂᖓᓂᑦ 

ᒫᓐᓇᐅᔪᖅ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐱᖃᓯᐅᔾᔨᓗᓂ ᐊᕐᓇᓪᓗᐃᑦ ᐱᔭᐅᒍᓐᓇᕐᓗᑎᑦ. ᕿᑭᖅᑖᓗᒻᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐅᖃᖃᑎᖃᖅᑐᑎᑦ ᑕᒪᐃᓐᓂᓕᒫᖅ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᓄᓇᕗᑦ 

ᒐᕙᒪᒃᑯᑦ ᑐᓴᕆᐊᕐᓂᖃᖅᑎᑦᑎᓚᐅᖅᑎᓪᓗᒋᑦ ᐅᖃᐅᓯᐅᖁᓪᓗᒍ ᒫᓐᓇᐅᔪᒥᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ.  

ᐅᖃᐅᓯᔅᓴᖃᕐᕕᐅᓚᐅᙱᓚᖅ ᐱᔾᔪᑎᓕᒃ ᑎᑎᕋᕆᐊᙵᖅᓯᒪᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎ ᑕᐃᑲᓂ ᑐᓴᕆᐊᕐᓂᖃᖅᑎᓪᓗᒋᑦ ᐊᒻᒪᓗ 

ᑕᒪᐃᓐᓂᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐅᖃᐅᓯᖃᖅᑳᕈᒪᓪᓗᑎᑦ ᑐᓐᓂᖁᑎᖃᓚᐅᙱᓂᕐᒥᓂᑦ ᓄᓇᕗᑦ 

ᒐᕙᒪᒃᑯᓐᓄᑦ.  

  



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 16 ᑖᒃᑯᓇᙵᑦ 45 

 

ᓇᓗᓇᐃᒃᑯᑎ 1 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 17 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 18 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 19 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 20 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 21 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 22 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 23 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 24 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 25 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 26 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 27 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 28 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 29 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 30 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 31 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 32 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 33 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 34 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 35 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 36 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 37 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 38 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 39 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 40 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 41 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 42 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 43 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 44 ᑖᒃᑯᓇᙵᑦ 45 

 



ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᓂᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᑉᐱᒐᖅ 45 ᑖᒃᑯᓇᙵᑦ 45 

 

 

 

 


